
Меншасць 

свет Абая: 

ў цэнтры 

З АРХІВАЎ ЧАСУ

КАНТЭКСТ 

Беларускія сляды ў Каліфорніі

Жылі 
музыкі ў 

Капылі
Стар. 4

“Хвалёныя бубны за гарамі!..” Так 
іранічна пісаў колішні Мікалай 
Судзілоўскі, больш вядомы за 
межамі Беларусі як Николай 
Руссель або Nicholas Russel, 
згадваючы жыццё выхадцаў з 
Расійскай імперыі ў амерыканскім 
“Залатым штаце”. Бо і насамрэч 
жыццё ў ЗША часта не ўдавалася.

Што не ўсім там, за акіянам, добра — 
таму і Судзілоўскі сам быў прыкладам у 
пэўным сэнсе. Хаця гэта ж той самы Ру-
сель, што ў 1901-м пабыў і прэзідэнтам 
Сената Тэрыторыі Гаваі! Але наш апо-
вед — пра час ранейшы, калі эмігранту, 

“урачу й хірургу”, спецыялісту па хваро-
бах вачэй, вуха й горла, які напрыканцы 
ХІХ стагоддзя вызначыўся актыўнасцю 
ў жыцці рускай і праваслаўнай сан-фран-
цыскай абшчыны, пасля многіх турбот 
запатрабаваўся сур’ёзны адпачынак. Каб 
адпачыць, ён з жонкай планаваў нават 
прадаць ледзь не ўсю маёмасць! Нам вядо-
ма, што перад тым пабачыў гэты беларус 
мясціны на ўсход ад Сан-Францыска па 
маршруце з Нью-Ёрка (у 1887-м), вандра-
ваў па Каліфорніі паўднёвай цягніком ды 
па заходнім беразе заліва Сан-Францыска 
ў экіпажы. У канцы ж мая 1891-га выехаў 
ён з Сан-Францыска ў паўночна-ўсход-
нім кірунку. Хто быў з ім пры тым? Ве-
рагодна, што жонка Леакадзія (адэсітка 
з беларускімі родавымі каранямі, урач 
са спецыялізацыяй на хваробах жанчын 
і дзяцей), а можа й сябар Карл Сіверс, з 
якім разам паляваў, сек дровы, чытаў, калі 
яны ўдваіх пасяліліся ў лясной зямлянцы.

У сваім рэпартажы “Па Каліфорніі” 
доктар Русель даследуе феномен вака-

цыйнага турызму і гасціннасці, апісвае 
прадстаўнікоў флоры, фаўны й соцыуму, 
ландшафт, архітэктуру, транспарт... За-
кранутая тэматыка жыцця ў Каліфорніі 
вельмі разнастайная. Падарожнікі пабы-
валі ў Сакрамента, і “залатаноснаму” 
графству Эль-Дарада — Плэйсервілю 
й больш ці менш аддаленым ваколіцам 
— прысвечаны некалькі заключных раз-
дзелаў тэксту. Цікавая дэталь: з пэўнага 
часу на бланкавай паперы доктара, якая 
выкарыстоўвалася, змяніўся адрас і тэле-
фон яго сан-францыскага офіса. Травелог 
дапісваўся на Гаваях, але застаўся няс-
кончаным: з-за вялікай занятасці аўтара, 
наступных бурлівых падзей ды новых 
уражанняў. Русель шмат месца прысвя-
ціў у рэпартажы “залатой ліхаманцы”, 
паглыбіўся ў тэхніку золатаздабычы, 
аналіз яе наступстваў для прыроды. Рас-
казаў і пра метыса Джэка, які пазбавіў-
ся свайго залатаноснага ўчастка з-за 
схільнасці да віскі. Урэшце вандроўнікі 
вырашылі наведаць славутае возера 

Таха, ды апісаннем іх выезду туды апо-
вед абрываецца. Закрэслены ў рукапісе 
першапачатковы загаловак — “Два ме-
сяцы ў Сьера-Невадзе” — указвае на 
час, які быў праведзены Руселем і кам-
паніяй у той частцы штата.

На борце Міжнароднай касмічнай станцыі закончылася “зорная камандзіроўка” Алега Навіцкага. І змяніў нашага земляка, героя 
Расіі на адказнай пасадзе камандзіра МКС Антон Шкаплераў – таксама Герой Расіі, у якога моцныя беларускія родавыя карані.

Нашы людзі на арбіце

Мікалай Русель

➔	Стар. 6

На нашых вачах творыц-
ца “касмічная кінагісторыя”. 
Прычым з самым непасрэд-
ным удзелам нашых суплямен-
нікаў. Безумоўна, першы ў гіс-
торыі кінапраект са здымкамі 
ў касмічных караблях, на МКС 
выклікаў велізарную цікавасць 
у свеце. Ды вывеў зноў касміч-
ную тэму на, можна сказаць, 
высокую арбіту грамадскага 
інтарэсу. І пакуль расійскі кі-
наэкіпаж – актрыса Юлія Пе-
расільд і рэжысёр Клім Шыпен-
ка – купаюцца ў промнях славы, 
яе водбліскі падсвечваюць і 
касманаўтаў Антона Шкапле-
рава ды Алега Навіцкага. Якія, 
дарэчы, сыгралі свае ролі для 
мастацкага фільма “Выклік”. 
Бо першы, мы ведаем, узначаліў 
“кінаэкспедыцыю” на МКС, да-
памагаў актрысе з рэжысёрам 
у паскораным рэжыме, з нуля 
за тры месяцы падрыхтавацца 
да палёту і працы ў космасе, а 
потым сам і даставіў кінагру-
пу на арбіту. Прайшла інфар-
мацыя: у фільме Шкаплераў 
будзе ў ролі касманаўта Анто-
на. Цікава, ці знайшлася роля 
Алегу Навіцкаму, камандзіру 
карабля “Союз МС-18”? Гэта 
ж дзякуючы яму кінаэкіпаж 
паспяхова вярнуўся з арбіты, 
прызямліўся 17 кастрычніка 

пад казахстанскім Джэзказга-
нам.

Наколькі адказнай была пра-
ца ў Алега Віктаравіча (якому, 
дарэчы, у часе працы на арбіце 
– 12 кастрычніка – споўнілася 
50 гадоў) – сведчыць такі факт. 
Аказваецца, калі прызямляла-
ся 19 чэрвеня 1963 года наша 
супляменніца, першая ў свеце 

жанчына-касманаўт Валянціна 
Церашкова (пазыўны “Чайка”), 
то спускальны апарат з-за збою 
ў сістэме кіравання карабля 
“Союз-6” занесла ў Алтайскі 
край. Быў гэта Баеўскі раён, 
паблізу сяла Мурашкіна. “Ого, 
куда я просвистела...” – сказала 
вяскоўцам Чайка, як даведала-
ся, што прызямлілася не ў Ка-

захстане.
Здымачная група беларуска-

га Агенцтва тэленавін – карэс-
пандэнт Святлана Карульская і 
аператар Віталь Моцін – былі 
побач, калі Алега Навіцкага 
падымалі са спускальнага апа-
рата. Ураджэнец горада Чэр-
веня на гэты раз прабыў на 
арбіце 191 дзень, і гэта па яго 

просьбе і землякоў-беларусаў 
падключылі ў пошукавую экс-
педыцыю на Зямлі, дапусцілі 
да касманаўта ў першыя мінуты 
пасля вяртання з арбіты. У 
інтэрнэце ёсць эксклюзіўны 
рэпартаж АНТ. Алег Навіцкі 
праходзіць рэабілітацыю, а ў 
снежні абяцаў наведацца дадо-
му, у Беларусь.

Што да Шкаплерава, то 
стартаваў ён у космас, ужо 
чацвёрты раз, 5 кастрычніка: 
у якасці камандзіра карабля 
“Союз МС-19”, суправаджа-
льніка кінаэкспедыцыі – і кі-
нагероя. Праца яго на МКС 
прадаўжаецца ў складзе 66-й 
працяглай экспедыцыі. Калі 
ўсё пойдзе па плане, то і Антон 
Мікалаевіч сустрэне там сваё 
50-годдзе: 20 лютага ў 2022-м. 
Хоць нарадзіўся ён у Севас-
топалі (дакладней, у Балакла-
ве), ды мае па бацьку белару-
скія родавыя карані. На адной з 
прэс-канферэнцый на пытанне, 
кім сябе лічыць, украінцам ці 
рускім, Антон Мікалаевіч ад-
назначна адказаў, што ён бела-
рус (Гл. : “З Быхаўшчыны – у 
космас” – ГР, 25.04.2013; “Бы-
хаўскія карані Антона Шкапле-
рава” – ГР, 19.09.2018); “Шляхі 
да зорак” – (ГР, 01.10.2018).

Іван Ждановіч

Сустрэча на арбіце. Кастрычнік 2021 года. Пётр Дуброў, Антон Шкаплераў, Юлія Перасільд, 
Клім Шыпенка і Алег Навіцкі. Фотаздымак з сацсеткі https://vk.com/anton_astrey – 

афіцыйнай публічнай старонкі касманаўта “Роскосмоса” Антона Шкаплерава.

ПОЗІРК НАПЕРАД 
НА ПАДСТАВЕ ПРАГМАТЫЧНЫХ ЗАХАДАЎ

10   Рэальнасць і перспектывы ў кантэксце 
падзей

Узаемадзеянне Беларусі і Расіі па ўзгадненні іх 
эканамічных палітык дазволіць больш поўна 
выкарыстоўваць перавагі ўзаемнага 
супрацоўніцтва. 

14   Рэгіёны гатовыя ісці ў авангардзе

КНР займае выключнае месца ў знешняй палітыцы 
Беларусі, гэта яе асноўны стратэгічны партнёр у 
азіяцкім рэгіёне. Менавіта такім чынам акрэсліў 
узровень супрацоўніцтва намеснік міністра 
замежных спраў Беларусі Мікалай Барысевіч. 

22   Інклюзіўны касір уладкоўваецца на працу

У Віцебскім дзяржаўным індустрыяльным каледжы 
попыт на выпускнікоў перавышае прапанову ў 
чатыры разы. У гэтай установе адукацыі 
рэалізоўваюць пілотны праект «Інклюзіўны касір». 

8  Прыярытэты вызначаны дакладна

Інтэграцыйны парадак дня ў апошні час прыкметна 
ажывіўася не толькі па лініі СНД. Як вядома, раней у 
Душанбэ адбыліся саміты ШАС і АДКБ, дзе асаблівая ўвага 
была нададзеная знешнепалітычным пытанням. А вось 
зараз надышоў час прадметна абмеркаваць эканамічныя 
аспекты супрацоўніцтва ў межах ЕАЭС.

Б

За дакладнасць фактаў, 
іх інтэрпрэтацыю адказнасць 
нясуць аўтары публікацый. 
Пры выкарыстанні матэрыялаў 
часопіса спасылка на «Беларусь.
Belarus» абавязковая. Рэдакцыя 
не нясе адказнасці за змест 
рэкламных паведамленняў.

Падпісана да друку 22.11.2021. 
Фармат 60х84 1⁄8. 
Афсетны друк. 

«Выдавецкі дом "Звязда"», 2021

Праект абноўленай Канстытуцыі плануецца 
прадставіць для ўсенароднага абмеркавання ў 
канцы лістапада — пачатку снежня гэтага года.

Урад вызначыў меры па рэалізацыі Дзяржаўнай 
праграмы інавацыйнага развіцця Беларусі да 2025 года

Кіраўнікі ўрадаў дзяржаў ЕАЭС абмеркавалі сумесныя 
прагнозы развіцця аграпрамысловага комплексу на 
Еўразійскім міжурадавым Савеце ў Ерэване

Рабочая група фактычна завяршыла падрых-
тоўку паправак у Асноўны закон, адбылося літа-
ральна яго паартыкульнае абмеркаванне. Далей 
праект будзе прадстаўлены на разгляд Канстыту-
цыйнай камісіі.

“Пакуль тыя прапановы, якія былі сфарму-
ляваны рабочай групай, у цэлым падтрыманы. 
Далей будзе яшчэ абмеркаванне з Канстытуцый-
най камісіяй. Думаю, што да канца лістапада — 
пачатку снежня мы выйдзем на ўсенароднае аб-
меркаванне праекта Канстытуцыі”, — паведаміў 
журналістам кіраўнік Адміністрацыі Прэзідэнта 
Ігар Сяргеенка пасля сустрэчы кіраўніка дзяр-
жавы з рабочай групай па дапрацоўцы праекта 
Канстытуцыі.

Між іншым, на этапе грамадскага абмер-
кавання ва ўсіх ахвотных з’явіцца магчымасць 
выказаць свае прапановы і пажаданні па змесце 
змяненняў Асноўнага закона, якія будуць улі-
чаныя пры падрыхтоўцы выніковага варыянта 
паправак. “Бачыце, колькі этапаў мы праходзім, 
вельмі сур’ёзнае стаўленне, паколькі гэты даку-
мент робіцца на працяглы перыяд жыцця нашай 
краіны”, — звярнуў увагу кіраўнік Адміністрацыі.

Пэўную цікавасць выклікае замацаванне ў 
Канстытуцыі статусу і паўнамоцтваў Усебела-
рускага народнага сходу. “Прапаноўвацца будзе 
Усебеларускі народны сход як вышэйшы прад-
стаўнічы орган, — сказаў Ігар Сяргеенка. — Ад-
паведна вызначаны паўнамоцтвы гэтага органа 
— шэраг паўнамоцтваў, якія былі прапісаны і 
прапанаваны Канстытуцыйнай камісіяй, і рабо-
чая група дадала ў тым ліку па абранні кіраўнікоў 
са складу Канстытуцыйнага, Вярхоўнага судоў, 
ЦВК, зацвярджэнне праграм сацыяльна-экана-
мічнага развіцця на пяцігоддзе і шэраг іншых пы-
танняў”. Знайшлі адлюстраванне ў праекце Кан-
стытуцыі і пытанні вылучэння кандыдатаў УНС.

“Навацыі павінны толькі спрыяць умаца-
ванню дзяржаўнасці і абароне канстытуцыйнага 
ладу і суверэнітэту нашай краіны”, — падкрэсліў 
Ігар Сяргеенка.

Як вядома, выніковы тэкст паправак у Кан-
стытуцыю павінен быць апублікаваны для ўсе-
агульнага азнаямлення за месяц да рэферэнду-
му.

Усё робіцца 
грунтоўна

Планавы падыход

Роўныя ўмовы – 
галоўны складнік

Перш за ўсё, прававым ак-
там Савет Міністраў зацвердзіў 
пералік праектаў па стварэн-
ні новых вытворчасцяў, якія 
маюць вызначальнае значэн-
не для інавацыйнага будучага 
краіны, а таксама план-графік 
іх рэалізацыі, аб’ёмы фінанса-
вання.

Усяго ў пералік праектаў 
па стварэнні новых вытвор-
часцяў уключана 63 найменні. 
У іх ліку — будаўніцтва экс-
перыментальнага аб’екта “Рэ-
сурсанезалежны квартал” Дом 
Парк”, наладжванне высокатэх-
налагічнай аграпрамысловай 
вытворчасці поўнага цыкла на 
2016–2032 гады, арганізацыя 

вытворчасці інавацыйнага аб-
сталявання і камплектуючых 
вырабаў для нафтагазавай пра-
мысловасці. Таксама ў пераліку 
стварэнне сучасных вытвор-
часцяў па выпуску сродкаў 
зараднай інфраструктуры для 
электрамабіляў. Акрамя таго, 
у спіс уключана будаўніцтва 
дыягнастычнага, палатнага, 
аперацыйна-рэанімацыйнага 
корпуса ў Мінску пад стварэнне 
ў РНПЦ “Кардыялогія” цэнтра 
гібрыднай кардыяхірургіі.

Дзяржаўнаму камітэту па 
навуцы і тэхналогіях даручана 
каардынаваць дзейнасць адпа-
ведных структур па рэалізацыі 
пастановы.

П а с я д ж э н н е  с а в е т а 
праходзіла з удзелам кіраўнікоў 
урадаў краін Еўразійскага эка-
намічнага саюза, дзяржаў-на-
зіральнікаў пры ЕАЭС Кубы і 
Узбекістана, а таксама старшыні 
Калегіі Еўразійскай эканамічнай 
камісіі.

Кіраўнікі ўрадаў абмеркавалі 
стан узаемнага гандлю, сумесныя 
прагнозы развіцця аграпрамы-
словага комплексу, балансы по-
пыту і прапановы саюзных краін 
па сельгаспрадукцыі, харчаванні, 
гарбарнай сыравіне, воўне, ільно- 
і бавоўневалакну на цяперашні 
і будучы гады, меры па сыравін-
ным забеспячэнні металургічных 
прадпрыемстваў дзяржаў ЕАЭС, 
ход работы па збліжэнні пазіцый 
дзяржаў саюза ў рамках кліматыч-
нага парадку дня.

Падчас работы міжурадава-
га савета быў разгледжаны пра-

ект стратэгіі біялагічнай бяспекі 
ЕАЭС, а таксама пытанні элек-
троннага гандлю, уключаючы 
зацвярджэнне дарожнай карты 
па стварэнні спрыяльных умоў 
для яго развіцця ў ЕАЭС, план 
дзеянняў па павышэнні ўзроўню 
забяспечанасці краін саюза стра-
тэгічна важнымі лекамі і фар-
мацэўтычнымі субстанцыямі 
для медыцынскага прымянення, 
вытворчасць якіх павінна быць 
забяспечана ў ЕАЭС да 2024 года.

Акрамя таго, на савеце аб-
мяркоўваліся пытанні забе-
спячэння роўных умоў удзелу 
ў праграме закупкі сельскагас-
падарчай тэхнікі і абсталяван-
ня ў Казахстане для вытворцаў 
ЕАЭС і трэціх краін. Кіраўнікі 
ўрадаў падпісалі пагадненне аб 
парадку абмену звесткамі, якія 
ўваходзяць у склад крэдытных 
гісторый, у рамках ЕАЭС.  

40   Майстры прымалі 
віншаванні

Завяршыўся VІ Рэспубліканскі 
конкурс тэатральнага 
мастацтва «Нацыянальная 
тэатральная прэмія». 

32   Жывуць легенды ў 
Геранёнах

Старадаўняе мястэчка 
Геранёны, якое славіцца 
яблыневым садам, фабрыкай 
кветак, вялікім возерам, дзе 
водзіцца шмат рыбы, 
уваходзіць у турмаршрут 
“Залатое кальцо Іўеўшчыны”, 
што ў Гродзенскай вобласці.  

42   Компас роднай старонкі 

Пра Барыса Заборава – 
сусветна вядомага мастака і 
кніжнага графіка з Беларусі 

У НУМАРЫ

Позірк наперад 
на падставе 
прагматычных 
захадаў
Новыя саюзныя праграмы, сумесная Ваенная дактрына і канцэпцыя міграцыйнай палітыкі... 
Беларусь і Расія зрабілі адметныя крокі па далейшым саюзным будаўніцтве. Менавіта 
такі галоўны вынік пасяджэння Вышэйшага Дзяржаўнага Савета Саюзнай дзяржавы, якое 
праходзіла ў пачатку лістапада пад старшынствам Прэзідэнта Беларусі Аляксандра Лукашэнкі. 
З-за эпідэміялагічнай сітуацыі пасяджэнне адбылося ў фармаце відэаканферэнцыі. 

Рознага роду выклікі і пагрозы, 
памножаныя на незаціхаючую сус-
ветную пандэмію, апошнім часам для 
многіх дзяржаўных дзеячаў парушы-
лі графік рэгулярных сустрэч. Сёння 
палітыкам, экспертам, дзелавым ко-
лам усё часцей даводзіцца сустракацца 
дыстанцыйна. Зрэшты, да бліжэйшых 
стратэгічных саюзнікаў і партнёраў 
гэта мае дачыненне ў меншай ступені. 
Толькі сёлета Аляксандр Лукашэнка і 
Уладзімір Пуцін сустракаліся двойчы 
ў Сочы і двойчы ў Маскве, а таксама ў 
Санкт-Пецярбургу. Да гэтага варта да-
даць рэгулярныя перамовы прэм’ер-
міністраў дзвюх краін, пасяджэнні 
саюзнага Саўміна, міжпарламенцкае 
ўзаемадзеянне. Такая інтэнсіўнасць 
кантактаў гаворыць аб узаемным імк-
ненні прасоўваць саюзнае будаўніцт-
ва. 

Відавочна, што фактычна ўвесь 
гэты год прайшоў пад знакам паглы-
блення беларуска-расійскай інтэг-
рацыі. І лістападаўскае пасяджэнне 

Вышэйшага Дзяржаўнага Савета без 
перабольшання кульмінацыя гэтага 
працэсу. І нават больш — пачатак но-
вага этапу развіцця Саюзнай дзяржа-
вы.

Уласна, Беларусь заўсёды цвёрда 
выступала за паглыбленне інтэграцыі 
на постсавецкай прасторы і ўмаца-
ванне стратэгічных адносін з Расіяй. 
Застаецца вернай гэтым прынцыпам і 
цяпер, аб чым недвухсэнсоўна заявіў 
Аляксандр Лукашэнка:

— Саюзная дзяржава для Рэспу-
блікі  Беларусь  — прыярыт эт  з 
прыярытэтаў. Разам мы стварылі 
ўнікальную інтэграцыйную мадэль, 
дзякуючы якой забяспечваюцца роў-
ныя правы беларусаў і расіян, паглы-
бляецца эканамічнае ўзаемадзеянне. 
Мы актыўна супрацоўнічаем па роз-
ных кірунках і нацэлены на далейшае 
пашырэнне саюзнай інтэграцыі, аба-
раняем адзіныя для нашых брацкіх 
народаў гістарычныя і маральныя 
каштоўнасці.

Так, папярэдні Вышэйшы Дзяр-
жаўны Савет праходзіў тры гады таму, 
але ўвесь гэты час інтэграцыйная ра-
бота не спынялася. Па даручэнні ліда-
раў дзвюх краін урады падрыхтавалі 
пакет саюзных праграм, якія павінны 
вывесці саюзнае будаўніцтва на новы 
ўзровень. Паводле ацэнак беларуска-
га боку, прамы эфект для Беларусі ад 
рэалізацыі гэтага інтэграцыйнага па-
кета прагназуецца ў росце ВУП пры-
кладна на адзін мільярд долараў. І гэта 
не лічачы дадатковых магчымасцяў 
для беларускага бізнесу на расійскім 
рынку. Зрэшты, эканамічны эфект у 
дадзеным выпадку ўзаемны. Што аса-
бліва важна ва ўмовах знешняга ціску, 
з якім сутыкнуліся Беларусь і Расія ў 
апошні час. Аляксандр Лукашэнка ад-
значае, што гэта стала сур’ёзнай пра-
веркай на трываласць двухбаковых 
адносін:

— Можна з упэўненасцю канстата-
ваць, што мы гэтую праверку вытры-
малі. Больш за тое, мы становімся ўсё 
мацней. 

Уладзімір Пуцін у сваю чаргу заў-
важыў:

— Для Расіі Беларусь з’яўляецца не 
проста добрым суседам і найбліжэй-
шым саюзнікам, супрацоўніцтва з 
якім выбудоўваецца на прынцыпах 
узаемнай павагі, падтрымкі і ўліку ін-
тарэсаў адзін аднаго. Гэта па-сапраўд-
наму брацкая рэспубліка, брацкі на-

род. І мы імкнёмся рабіць усё, каб так 
было заўсёды.

Перазагрузка сумеснай 
эканамічнай прасторы

Аб узроўні кааперацыі дзвюх 
эканомік лепш за ўсё гавораць кан-
крэтныя лічбы. Нават нягледзячы 
на пандэмію, дынаміка станоўчая. 
Аляксандр Лукашэнка прывёў такія 
даныя:

— За дзевяць месяцаў гэтага года 
аб’ём саюзнага тавараабароту вырас 
больш чым на трэць і дасягнуў у ня-
простыя часы 28 мільярдаў долараў.

Са слоў Уладзіміра Пуціна, Расія 
з’яўляецца галоўным дзелавым парт-
нёрам Беларусі: на краіну прыпадае 
амаль палова беларускага знешнеган-
длёвага абароту:

— Мы займаем першае месца па 
памеры прамых інвестыцый у белару-
скую эканоміку — гэта каля 4 мільяр-
даў долараў. У сваю чаргу, Беларусь 
займае першае месца сярод гандлёвых 
партнёраў нашай краіны на прасторы 
СНД і чацвёртае месца ў свеце.

Адзначыў расійскі лідар і сур’ёзны 
прагрэс, кажучы аб сферы нафты і 
газу:

— Беларусь сёння атрымлівае газ 
ад Расіі ў сем, восем, а ў асобныя мо-
манты і ў дзевяць-дзесяць разоў тан-
ней, чым на еўрапейскіх спотавых 
рынках. Гэта стварае канкурэнтныя 
ўмовы для функцыянавання і руху 
далей.

Зрэшты, і ў Мінску, і ў Маскве 
сёння ёсць усведамленне неабходнас-
ці паглыблення саюзнага будаўніцт-
ва. Чаму, безумоўна, будзе спрыяць 
дэкрэт Вышэйшага Дзяржсавета “Аб 
асноўных напрамках рэалізацыі па-
лажэнняў Дагавора аб стварэнні Са-
юзнай дзяржавы на 2021–2023 гады”. 
Па сутнасці, гэта і ёсць тыя самыя 28 
саюзных праграм, якія вызначаюць 
сутнасць сумеснай працы практычна 
ва ўсіх сферах дзейнасці — прамысло-
васці, энергетыцы, транспарце, фінан-
сах, аграпрамысловым комплексе. 

Аляксандр Лукашэнка падпісаў 
дэкрэт непасрэдна падчас пасяджэн-
ня (Уладзімір Пуцін зрабіў гэта ра-
ней). Значэнне дакумента Прэзідэнт 
Беларусі пазначыў так:

— Па сутнасці, мы прыступаем да 
перазагрузкі сумеснай эканамічнай 
прасторы. 

ІНТЭГРАЦЫЯ Ў ДЗЕЯННІ

Б
ЕЛ

ТА

Перазагрузка прадугледжвае ўка-
раненне сучасных тэхналогій, сты-
ляў і метадаў прыняцця рашэнняў. 
Вынікам гэтай работы павінны стаць 
фарміраванне якасна новага асярод-
дзя абароту тавараў і паслуг, стварэн-
не аб’яднаных галіновых рынкаў, 
рэалізацыя адзіных фінансавай, па-
датковай, крэдытнай, прамысловай і 
іншых палітык.

Актуальнасць прынятых 
дакументаў

Вылучыў Аляксандр Лукашэнка і 
цеснае супрацоўніцтва ў сферы аба-
роны:

— Як паказалі апошнія падзеі, 
рэгіянальная групоўка войск Саюза 
з’яўляецца надзейным шчытом бяс-
пекі не толькі для нашых краін, але і 
для ўсёй постсавецкай прасторы. Мы 
з Прэзідэнтам (Расіі. — Заўв. рэд.) і не 
хаваем нашых намераў узмацняць гэ-
тую групоўку ў будучыні.

Першы крок у гэтым плане ўжо 
зроблены. На Вышэйшым Дзяржса-
веце зацвердзілі новую ваенную дак-
трыну Саюзнай дзяржавы. Уладзімір 
Пуцін з гэтай нагоды падкрэсліў.

— Асаблівае значэнне набывае 
фарміраванне на нашых знешніх ме-

жах атмасферы стабільнасці і бяспекі. 
Мы маем намер разам супрацьстаяць 
любым спробам умяшання ва ўну-
траныя справы нашых суверэнных 
дзяржаў. І Расія, вядома, будзе пра-
цягваць аказваць дапамогу брацкаму 
беларускаму народу. Ніякіх сумневаў 
тут няма.

Паводле слоў Дзяржсакратара Са-
юзнай дзяржавы Дзмітрыя Мезенцава, 
новая Ваенная дактрына дазволіць па-
высіць узровень узгодненасці абарон-
най палітыкі, своечасова адаптаваць 
задачы міністэрстваў абароны з улікам 
змены ў рэгіёне ваенна-палітычнай аб-
станоўкі.

У сферы бяспекі зацверджаны 
яшчэ адзін агульны дакумент — 
канцэпцыя міграцыйнай палітыкі, 
якая будзе каардынаваць дзеянні 
міністэрстваў унутраных спраў, орга-
наў дзяржбяспекі, пагранічных служ-
баў і знешнепалітычных ведамстваў 
дзвюх краін і стане ключавой умовай 
фарміравання адзінай міграцыйнай 
прасторы. 

— Актуальнасць дакумента па-
свойму пацвярджаюць і апошнія 
падзеі на мяжы Беларусі і Еўрасаюза, 
на якія вытрымана і прафесійна ад-
казвае рэспубліка, — заявіў Дзмітрый 
Мезенцаў.

Уладзімір Пуцін, 
Прэзідэнт Расіі:

"Для Расіі Беларусь 
з’яўляецца не 

проста добрым 
суседам і 

найбліжэйшым 
саюзнікам, 

супрацоўніцтва 
з якім 

выбудоўваецца 
на прынцыпах 

узаемнай павагі, 
падтрымкі і ўліку 

інтарэсаў адзін 
аднаго. Гэта па-

сапраўднаму 
брацкая рэспубліка, 

брацкі народ"

Аляксандр Лукашэнка,  
Прэзідэнт Беларусі:

"Як паказалі 
апошнія падзеі, 

рэгіянальная 
групоўка войск 

Саюза з’яўляецца 
надзейным 

шчытом бяспекі не 
толькі для нашых 

краін, але і для 
ўсёй постсавецкай 

прасторы. Мы 
з Прэзідэнтам 

(Расіі. — Заўв. рэд.) 
і не хаваем сваіх 

намераў узмацняць 
гэтую групоўку ў 

будучыні"

Зазірнуць у 
заўтрашні дзень  

Кажучы аб рэалізацыі падпісаных 
пагадненняў, Аляксандр Лукашэнка 
перасцярог урады ад паглыблення ў 
тэорыю: 

— Практычную аддачу ад прыня-
тых рашэнняў мы павінны ўбачыць, 
што называецца, ужо заўтра. Перш за 
ўсё гаворка ідзе аб рэалізацыі буйных 
сумесных праектаў. 

А станоўчыя прыклады ёсць, 
у прыватнасці, у сферах атамнай 
энергетыкі і асваення космасу. Ёсць 
прадметныя дамоўленасці і па ін-
шых перспектыўных кірунках. Той 
жа праект па пілат уемай касма-
наўтыцы, стварэнні новага апарата 
зандзіравання Зямлі звышвысокага 
дазволу. Мікраэлектроніка, дзе ёсць 
дамоўленасць усебакова прапраца-
ваць пытанні праектавання і выт-
ворчасці электроннай кампанент-
най базы.

На пасяджэнні Вышэйшага Дзярж-
савета гучалі таксама тэмы барацьбы 
з пандэміяй каранавіруса, процідзе-
яння фальсіфікацыі гісторыі, ваенна-
патрыятычнага выхавання. Асаблівы 
акцэнт — на працы медыйнай сферы. 
Прэзідэнт Беларусі ў гэтай сувязі ад-

значыў неабходнасць рэфармавання 
саюзных СМІ:

— Мы маглі б стварыць, як пра-
пануюць спецыялісты, медыяхолдынг 
Саюзнай дзяржавы. І тыя грошы, хай 
нават невялікія, не размазваць па існу-
ючых газетах, часопісах і телеграм-ка-
налах, а сабраўшы іх у кулак, стварыць 
медыяхолдынг і распавядаць пра тое, 
што адбываецца. 

Падводзячы вынікі работы Вышэй-
шага Дзяржсавета, Аляксандр Лука-
шэнка асабліва падкрэсліў:

— Праз 25 гадоў з моманту пад-
пісання Дагавора аб стварэнні Су-
польнасці Беларусі і Расіі мы робім 
чарговы важны крок на шляху саюз-
нага будаўніцтва. Наперадзе нас чакае 
вялікая праца, але я ўпэўнены, усё на-
мечанае будзе рэалізавана ў поўным 
аб’ёме на карысць нашых краін і на-
родаў.

Між іншым, па выніках пасяджэн-
ня было прынята рашэнне аб пры-
суджэнні прэміі Саюзнай дзяржавы 
ў галіне навукі і тэхнікі ў 2021 годзе 
расійскім і беларускім навукоўцам за 
выдатныя вынікі сумесных навуковых 
даследаванняў і распрацоўку ўзораў 
новай тэхнікі і прагрэсіўных тэхнало-
гій.

Васіль Харытонаў

вынік амаль трохгадовай карпатлівай 
работы ўрадаў дзвюх краін, эфект ад 
якой яшчэ трэба будзе ацаніць рэаль-
наму сектару эканомікі. Праграмы 
вызначаюць траекторыю сумеснай ра-
боты практычна ва ўсіх сферах дзей-
насці — прамысловасць, энергетыка, 
фінансы, аграпрамысловы комплекс. 
Рэалізацыя прапісаных мер дазволіць 
Расіі і Беларусі ствараць роўныя 
ўніфікаваныя ўмовы вядзення бізнесу.  

Падпісанне пакета інтэграцыйных 
дамоўленасцяў афіцыйна падштурх-
нула да работы па ўніфікацыі законаў, 
якія датычацца збліжэння эканаміч-
най і грашова-крэдытнай палітыкі, 
валютнага рэгулявання, падатковага і 
мытнага права, падкрэслівае старшы-
ня Пастаяннай камісіі Савета Рэспу-
блікі па эканоміцы, бюджэце і фінан-
сах Таццяна Рунец:

— Пры гэтым, што асабліва важ-
на для Беларусі, ніякай размовы аб 
страце суверэнітэту не ідзе. Рэалізу-
юцца толькі ўзаемавыгадныя рашэн-
ні ў чыста эканамічнай плоскасці. А 
зацвярджэнне на цяперашнім этапе 
сумеснай Ваеннай дактрыны дазволіць 
дзвюм краінам эфектыўна супраць-
стаяць нарошчванню ваеннай моцы 
Паўночнаатлантычнага альянсу на ме-
жах Саюзнай дзяржавы і забяспечыць 
бяспеку як ва Усходняй Еўропе, так і 
ў цэлым на еўрапейскім кантыненце. 

Так, на думку экспертаў, прыняцце 
саюзных праграм стане значным кро-
кам наперад, перш за ўсё ў эканоміцы.

— Мы прыступаем да фарміраван-
ня адзіных рынкаў нафты і газу і элек-
траэнергіі. Ва ўсіх палітэканамічных 
раскладах гэта базіс, на якім буду-
юцца адносіны, — заявіў палітычны 
аглядальнік Аляксей Дзермант. — 
Ад цэн на энерганосьбіты залежыць 
канкурэнтаздольнасць нашай праду-
кцыі. З’яўляецца магчымасць доўга-
тэрмінова планаваць наша развіццё ў 
прамысловасці, тэхналогіях і энерге-
тычнай сферы.

Сапраўды, няблага, калі экано-
мікі дзвюх краін пачнуць функцыя-
наваць менавіта на аснове агульных 
узгодненых правілаў і нормаў. Бо 
гэта з’яўляецца лагічным працягам 
паслядоўных дзеянняў па стварэнні 
адзінай эканамічнай прасторы, сва-
боднага руху працоўных рэсурсаў і 
капіталу, а таксама адзінага энерге-
тычнага рынку.

Аляксей Фядосаў

Эксперты сыходзяцца ў агульным меркаванні аб тым, што рашэнні 
Вышэйшага Дзяржсавета своечасова і станоўча паўплываюць на 

будучыню Беларусі, Расіі і Саюзнай дзяржавы ў цэлым.

Гістарычную значнасць пасяджэн-
ня Вышэйшага Дзяржсавета і пры-
нятыя на ім рашэнні складана пера-
ацаніць, канстатуе загадчык аддзела 
сацыялогіі дзяржаўнага кіравання 
Інстытута сацыялогіі НАН Беларусі 
кандыдат філасофскіх навук Мікалай 
Шчокін: 

— 4 лістапада 2021 года ўвойдзе 
ў гісторыю сусветнай глабальнай 
палітыкі як замацаванне, мабыць, са-
мых запатрабаваных узаемавыгадных 
міждзяржаўных адносін у XXI стагод-
дзі. Саюзная дзяржава з пункту глед-

жання функцыянальнай геапалітыкі 
з’яўляецца стабілізуючым фактарам, 
які ўносіць баланс у сусветную сіст-
эму міжнароднай архітэктуры ад-
носін. 

Па словах эксперта, Дзяржсавет 
прадэманстраваў усяму свету моцныя 
пазіцыі Саюзнай дзяржавы — гэта 
цесная эканамічная кааперацыя, ва-
енна- палітычнае і ваенна-тэхнічнае 
ўзаемавыгаднае супрацоўніцтва, раз-
уменне палітычнай сітуацыі з адзіным 
чытаннем гістарычных дасягненняў 
дзвюх краін:

— А падпісаны інтэграцыйны дэ-
крэт, 28 саюзных праграм выводзяць 
адносіны Беларусі і Расіі на прынцы-
пова новы якасны ўзровень. Гаворка 
ідзе аб роўных умовах развіцця бізне-
су дзвюх краін, гарманізацыі падатко-
вага і мытнага заканадаўства, новым 
узроўні супрацоўніцтва органаў дзяр-
жаўнага кіравання, адзіных правілах 
паставак харчавання на рынак Саюз-
най дзяржавы. 

Так, мабыць, самым доўгачака-
ным вынікам пасяджэння ВДС стала 
зацвярджэнне саюзных праграм. Гэта 

Відавочная сутнасць 
прыярытэтаў

Раман Галоўчанка, 
Прэм'ер-міністр Беларусі:

— Найважнейшым 
напрамкам узаемадзеян-
ня Беларусі і Расіі стане 
гарманізацыя падат-
ковага і мытнага зака-
надаўства. Мы шмат 
працавалі над гэтай 
картай. Яна сапраўды 
досыць складаная, але ў 
той жа час вельмі выраз-
ная, ясная і вымераная. 
Нашым краінам трэба 
будзе ўкараніць інтэ-
граваную сістэму ад-
міністравання ўскосных 
падаткаў і заключыць 
міжнародны дагавор аб 
агульных прынцыпах 
падаткаабкладання ў 
частцы ўскосных падат-
каў. Акрамя таго, пла-
нуецца стварыць сумес-
ныя кансультатыўныя 
органы Саюзнай дзяр-
жавы па падатковых і 
мытных пытаннях.

Міхаіл Мішусцін, 
старшыня Ўрада Расіі:

— Ад паглыблення 
інтэграцыі вялікія пе-
равагі атрымаюць жы-
хары Расіі і Беларусі. 
Менавіта ў гэтым бачу 
нашу агульную мэту. У 
рамках Саюзнай дзяр-
жавы будуць сфарміра-
ваныя адзіныя падыходы 
па гарманізацыі зака-
надаўства ў частцы 
працоўных адносін, а 
таксама занятасці на-
сельніцтва, сацыяльнага 
страхавання і пенсійна-
га забеспячэння. Напе-
радзе нас чакае рэаліза-
цыя ўсіх дасягнутых 
дамоўленасцяў. Многае 
трэба зрабіць на зака-
надаўчым узроўні: павін-
на быць прынята больш 
чатырох сотняў актаў 
і двухбаковых пагаднен-
няў. Будзе стварацца но-
вае рэгуляванне, але ўжо 
на агульнай інтэграцый-
най аснове.

Даслоўна

Рэальнасць 
і перспектывы 
ў кантэксце падзей
Узаемадзеянне Беларусі і Расіі па ўзгадненні іх 
эканамічных палітык дазволіць больш поўна 
выкарыстоўваць перавагі ўзаемнага супрацоўніцтва

сваёй гэта тавары з высокай дабаўле-
най вартасцю, прадукцыя апрацоўчай 
прамысловасці. Пры гэтым амаль па-
лова беларускіх тавараў вырабляецца з 
расійскай сыравіны і камплектуючых. 
Адным словам, гэта не проста гандаль, 
гэта вытворчая кааперацыя. У цяпе-
рашні час узаемнымі пастаўкамі пра-
дукцыі звязаны больш за восем тысяч 
беларускіх і расійскіх прадпрыемстваў. 
Сярод іх — вытворчасць транспарт-
ных сродкаў, збожжаўборачных і кор-
маўборачных камбайнаў, пагрузчыкаў, 
экскаватараў, рознай спецыялізаванай 
сельскагаспадарчай тэхнікі, прамы-
словага абсталявання, бытавой тэх-
нікі, спажывецкіх тавараў і хімічнай 
прадукцыі.

Супрацоўніцтва Беларусі і Рас-
іі ў прамысловай сферы выступае 
важным фактарам забеспячэння 
канкурэнтаздольнасці абедзвюх краін. 
Як адзначаюць аналітыкі, узаемныя 
пастаўкі прамежкавай прамысловай 
прадукцыі паміж Расіяй і Беларуссю 
адбываюцца практычна ў адных і тых 
жа галінах. Гэта сведчыць аб высокім 

узроўні дадатковасці і ўніверсальнасці 
прамысловых комплексаў дзвюх краін. 
Дарэчы, для Расіі ўзаемадзеянне ў сфе-
ры прамысловай кааперацыі дае ста-
ноўчае сальда гандлёвага абароту. А 
значыць, развіццё беларускага прамы-
словага комплексу, якое цягне за сабой 
рост імпарту прамежкавай прадукцыі 
з Расіі, будзе спрыяць і росту расійскай 
прамысловасці.

Расійская Федэрацыя працягвае 
заставацца асноўным інвестарам у 
эканоміку Рэспублікі Беларусь. У ця-
перашні час у Расіі створана амаль 
паўтары тысячы сумесных вытвор-
часцяў, у Беларусі працуе дзве з па-
ловай тысяч кампаній з расійскім 
удзелам, рэалізуецца больш за 60 інве-
стыцыйных праектаў у розных сферах, 
у тым ліку — Беларуская атамная стан-
цыя, завод па вытворчасці тэхнічнага 
вугляроду “Омск Карбон Магілёў”, 
Нежынскі горнаўзбагачальны камбі-
нат (інвестар — прамыслова-фінанса-
вая група “Сафмар”) і іншыя. У гэтую 
сферу дзейнасці, як правіла, уцягну-
тыя прадпрыемствы, якія маюць су-

часныя тэхналогіі, якія вырабляюць 
канкурэнтную прадукцыю з высокай 
дабаўленай вартасцю. На гэты момант 
рэалізавана звыш сарака навукова-
тэхнічных праграм Саюзнай дзяржа-
вы з удзелам найбуйнейшых навуко-
ва-даследчых, навукова-вытворчых і 
прамысловых арганізацый абедзвюх 
дзяржаў. У выніку рэалізацыі саюзных 
праграм распрацаваны і ўкараняюцца 
ўнікальныя ўзоры новай тэхнікі і тэх-
налогій.

Апошнім часам атрымлівае развіц-
цё і расійска-беларускае супрацоўніцт-
ва на рэгіянальным узроўні, перш за ўсё 
паміж суседнімі абласцямі дзвюх краін. 
Сёння прамыя гандлёва-эканамічныя 
адносіны Беларусь падтрымлівае з 80 
рэгіёнамі Расійскай Федэрацыі, у тым 
ліку больш чым з 60 рэгіёнамі — на ас-
нове міжурадавых пагадненняў аб доў-
гатэрміновым супрацоўніцтве. 

Так, нягледзячы на тое, што Бела-
русь і Расія характарызуюцца блізкім 
узроўнем эканамічнага развіцця і па-
добнай дынамікай прамысловай выт-
ворчасці, іх гаспадарчыя механізмы 

Інтэграцыя, несумненна, больш 
складаная форма адносін, чым про-
ста гандаль ці вытворчая кааперацыя, 
хоць яна і грунтуецца на тых жа прын-
цыпах узаемавыгаднасці. 
Неабходна дакладна раз-
умець, што інтэграцыйныя 
аб’яднанні і ўсе спадарож-
ныя ім працэсы з’яўляюцца 
сэнсам знешнеэканамічнай 
палітыкі дзяржаў, вынікам 
іх усвядомленай і мэта-
накіраванай дзейнасці. 
Адным словам, яны зусім 
не сталі ў поўнай меры 
вынікам функцыянавання 
рынку або дзеяння рынка-
вых механізмаў. 

Відавочна, што інтэ-
грацыя ажыццяўляецца 
на аснове агульнанацыя-
нальных інтарэсаў краін, 
а не на аснове інтарэсаў 
асобных субектаў гаспада-
рання. Цікавасць да яе для 
Расіі і Беларусі мае адну і 
тую ж прыроду — патрэ-
ба ў пашырэнні жыццёвай 
прасторы. Несумненна, ёсць 
пэўныя адрозненні ў падыходах, якія 
адпавядаюць умовам развіцця кож-
най з краін. Для Беларусі інтэграцыя 

— гэта больш геаэканамічныя інтарэ-
сы, звязаныя з паляпшэннем доступу 
да прыродных рэсурсаў і больш шы-
рокіх рынкаў, для Расіі — гэта ў боль-

шай ступені геапалітычныя інтарэсы, 
звязаныя з захаваннем і пашырэннем 
дружалюбнай сацыяльна-эканаміч-
най прасторы і транспартна-лагістыч-

ных калідораў. Для абедзвюх краін 
пры гэтым важныя ўзаемны гандаль, 
прамысловая і навукова-тэхналагіч-
ная кааперацыя. 

З прычыны значнай розніцы 
ў маштабах эканомік і прамысло-
вых комплексаў Расіі і Беларусі 
несупастаўнасць інтэграцыйных 
эфектаў для краін-партнёраў пер-
шапачаткова і была аб’ектыўнай 
умовай іх узаемадзеяння. Расія 
— асноўны гандлёвы партнёр 
Беларусі. Між тым Рэспубліка 
Беларусь займае чацвёртае мес-
ца па аб’ёму тавараабарота Расіі 
з краінамі свету і першае — ся-
род краін СНД. Доля Беларусі ў 
знешнегандлёвым абароце Расіі 
ў 2020-м склала крыху больш за 
5 працэнтаў. Доля Расіі ад усяго 
тавараабароту Беларусі ў тым жа 
годзе — 47,9 працэнта, у тым ліку 
— 45,2 працэнта экспарту і 50,2 
працэнта імпарту. Найважней-
шымі беларускімі таварамі, якія 
пастаўляюцца на расійскі рынак, 
з’яўляюцца малако і малочная 
прадукцыя, грузавыя аўтама-

білі, трактары і седлавыя цягачы, 
мяса і харчовыя мясныя субпрадукты, 
мэбля, тара пластмасавая, лекавыя 
сродкі. Заўважым, што ў большасці 

РАСІЯ

47,9 працэнта – доля
ад усяго

тавараабароту
Беларусі за 2020 год

 Чацвёртае месца
па аб’ёму

тавараабарота Расіі
з краінамі свету і
першае — сярод

краін СНД.

45,2 працэнта экспарту,
50,2 працэнта імпарту

В ней используются
описательные

элементы, такие как
тема, конфликт, герои,

место действия и
заключение.

В ней используются
текстовые возможности,
такие как содержание,

глоссарий, индекс,
ярлыки, диаграммы,

фотографии и графики.

Больш за 50 працэнтаў ВУП
Беларусі фарміруецца за
кошт кааперацыі з Расіяй

Она предоставляет
читателям тему,

послание, мораль, урок.

Она предоставляет
читателям информацию
или указания о том, как

следует делать что-либо.

Ф
не ва ўсім сумяшчальныя, таму інтэ-
грацыя патрабуе пошуку кампрамісаў 
і ўзаемных саступак. Нават практыка 
развіцця ЕАЭС паказала, што сапер-
ніцтва ў сферы эканамічнай палітыкі 
прыводзіць да ўзмацнення канфлікт-
насці міжнародных эканамічных ад-
носін, канфрантацыі паміж дзяржа-
вамі. Гэта, у сваю чаргу, запавольвае 
працэсы інтэграцыі і прыводзіць да 
агульных праблем, у прыватнасці, да 

страты пазіцый на сусветным рынку.
Беларусь, кіруючыся нацыяналь-

нымі інтарэсамі, у свой час выступіла 
адным з ініцыятараў, а ў далейшым 
актыўным удзельнікам фарміравання 
і развіцця інтэграцыйных аб’яднанняў 
на постсавецкай прасторы. Мэта 
Еўразійскай эканамічнай інтэграцыі 
як у фармаце Саюзнай дзяржавы, так 
і ЕАЭС простая і зразумелая — ства-
рыць умовы для свабоднага перамяш-
чэння тавараў, паслуг, капіталаў і пра-
цоўнай сілы, праводзіць узгодненую 

эканамічную палітыку. Гэта дазваляе 
істотна ўзмацніць канкурэнтныя пе-
равагі вытворцаў абедзвюх краін. 
Акрамя таго, Еўразійская інтэграцыя 
дазваляе перажыць ковідны крызіс і 
санкцыйны ціск з меншымі стратамі. 
Яна стала найважнейшым фактарам 
захавання стабільнасці ў рэгіёне. 

Але далейшае паглыбленне інтэг-
рацыі патрабуе разумення ў асяроддзі 
палітычных і навуковых элітаў дзвюх 

краін цэлага шэрагу палажэнняў. 
Напрыклад, таго, што кардынальныя 
змены ў геаэкономіцы і геапаліты-
цы аказваюць аднолькавы ўплыў на 
перспектывы развіцця і Беларусі, і 
Расіі. Што ва ўмовах нарастання ня-
вызначанасці міжнародных экана-
мічных адносін і нядобрасумленнай 
канкурэнцыі ўзрастае роля дзяржаў-
нага рэгулявання нацыянальных эка-
номік і міждзяржаўнай каардынацыі 
знешнеэканамічнай дзейнасці краін 
— членаў інтэграцыйнага аб’яднання. 

Між тым перавагі ў цэлым Еўразій-
скай эканамічнай інтэграцыі сёння 
разумеюць і іншыя краіны. Нездарма з 
ЕАЭС падпісалі пагадненне аб свабод-
ным гандлі Сербія, В’етнам, Сінгапур, 
часткова Іран. Маюць намер Егіпет, Із-
раіль. Ідуць перамовы з Індыяй.

Уласна кажучы, умацаванне інтэг-
рацыі ў Саюзнай дзяржаве Беларусі і 
Расіі, ЕАЭС і СНД на практыцы азна-
чае пашырэнне гандлёва-эканаміч-

нага супрацоўніцтва і паглыбленне 
міжнароднай вытворчай кааперацыі, 
што патрабуе фарміравання агуль-
ных рынкаў і ўзгаднення эканамічнай 
палітыкі. У сваю чаргу прыняцце і за-
цвярджэнне дарожных карт Саюзнай 
дзяржавы паказвае, што ўзаемадзе-
янне Беларусі і Расіі па ўзгадненні іх 
эканамічных палітык дазволіць больш 
поўна выкарыстоўваць перавагі між-
народнага падзелу працы і ўзаемнага 
супрацоўніцтва. 

Уладзімір Веліхаў

Атамная электрастанцыя — адзін са знакавых сумесных праектаў Беларусі і Расіі.

Больш за 50 працэнтаў ВУП Беларусі фарміруецца за кошт 
кааперацыі з Расіяй, больш за 60 працэнтаў прадпрыемстваў 
уключаны ў кааперацыйныя ланцужкі. Беларусь уваходзіць 

у тройку найбуйнейшых гандлёвых партнёраў Расіі.

Пілотны праект 
рыхтуецца да ўзлёту

Замежныя інвестары з пачатку года ўклалі ў рэальны сектар эканомікі Беларусі каля $7 млрд інвестыцый. Такія 
дадзеныя Нацыянальнага статыстычнага камітэта. Лідзіруюць сярод інвестараў, аб чым не цяжка было здагадацца, 

суб’екты гаспадарання Расіі. На іх долю ў цэлым прыпадае амаль палова з усіх замежных інвестыцый у эканоміку 
Беларусі. У сваю чаргу, беларускія суб’екты гаспадарання за студзень — верасень накіравалі за мяжу $4,1 млрд 

інвестыцый. І, што адметна, значная іх колькасць — амаль 80 працэнтаў — была адрасавана менавіта расійскім 
партнёрам. Усё гэта, несумненна, сведчыць аб прыярытэтнасці сустрэчных інвестыцыйных патокаў, якія маюць 

відавочную перавагу перад іншымі напрамкамі інвестыцыйнага руху.

Формы інвестыцыйнага ўзаемад-
зеяння, зрэшты, як і іншых відаў рас-
ійска-беларускага дзелавога супра-
цоўніцтва, заяўляюць аб сабе апошнім 
часам усё больш актыўна. Літаральна 
нядаўна, напрыклад, з’явілася інфар-
мацыя аб тым, што Карэлія гатовая 
прапаноўваць сваю малочную прадук-
цыю менавіта праз Беларускую ўнівер-
сальную таварную біржу. Зацікаўле-
насць у рэалізацыі сырога каровінага 
малака і іншай прадукцыі аграрнага 
комплексу на гандлёвай пляцоўцы 
біржы выказаў падчас тэлемоста, ар-
ганізаванага па просьбе расійскага 
боку, намеснік прэм’ер-міністра ўрада 
Рэспублікі Карэлія — міністр сельскай 
і рыбнай гаспадаркі Уладзімір Лабінаў. 
На яго думку, вопыт БУТБ у сферы 
біржавога гандлю сельгаспрадукцыяй 
можа быць выкарыстаны карэльскімі 
прадпрыемствамі з мэтай павышэння 
эфектыўнасці іх гандлёва-закупачнай 
дзейнасці. “Паколькі сырое малако 
— тавар, які хутка псуецца, і з улікам 
вялікіх адлегласцяў арганізаваць яго 
пастаўкі ў Беларусь было б праблема-
тычна, нас у першую чаргу цікавіць 
магчымасць прымянення біржавога 

механізму пры 
р эа ліз а цыі  ў 
Карэліі мала-
к а с ы р а в і н ы 
з  бліжэйшых 
рэгіёнаў Расіі. 
Наколькі мне 
вядома, у Бела-
русі дастатко-
ва дынамічна 
р а з в і в а е ц ц а 
біржавы ган-
д а л ь  с ы р ы м 
малаком, таму 

мы б хацелі пераняць гэты вопыт і 
паспрабаваць прадаваць праз вашу 
гандлёвую пляцоўку прадукцыю рас-
ійскіх малакавытворцаў. Зразумела, у 
далейшым, калі наш пілотны праект 
узляціць, наменклатура тавараў, што 
рэалізуюцца на біржавых таргах, будзе 
пашырацца”, — заявіў Уладзімір Лабі-
наў.

Са свайго боку, старшыня праўлен-
ня БУТБ Аляксандр Асмалоўскі па-
цвердзіў гатоўнасць біржы супра-
цоўнічаць з урадам Рэспублікі Карэлія 
не толькі ў частцы гандлю прадукцыяй 
АПК, але і па любых іншых таварных 
напрамках. Пры гэтым ён адзначыў, 
што расійскія кампаніі лідзіруюць па 
колькасці і аб’ёмах транзітных здзе-
лак, а таму ініцыятыва па рэалізацыі 
ў Карэліі малочнай сыравіны з Вала-
годскай, Калінінградскай, Пскоўскай 
і іншых абласцей Паўночна-Заходняй 
федэральнай акругі мае ўсе шанцы на 
поспех.

— Транзітныя здзелкі, якія зд-
зяйсняюцца замежнымі кампанія-
мі на нашай электроннай пляцоў-
цы, з ’яўляюцца а дным з самых 
перспектыўных напрамкаў развіцця 

біржавога гандлю. Прычым у расій-
скіх удзельнікаў таргоў гэты механізм 
асабліва запатрабаваны. За студзень 
— кастрычнік яны ўжо рэалізавалі 
такім чынам прадукцыю на суму каля 
$6 млн. Што датычыцца таргоў сырым 
малаком, то гэтая таварная пазіцыя 
— з вялікім патэнцыялам, які мы па-
ступова раскрываем. Так, калі ў 2019 
годзе на біржавых таргах было рэалі-
завана 14 тысяч тон малочнай сыраві-
ны, то за 2020 год аб’ём продажу склаў 
125 тысяч тон. Упэўнены, што ў гэтым 
годзе мы перакрочым і гэты парог. Цэ-
навая дынаміка таксама была станоў-
чай. Гэта значыць, што, калі расійскія 
малакавытворцы прыйдуць на нашу 
пляцоўку, яны могуць разлічваць на 
істотны рост выручкі. Мала таго, мы 
гатовыя арганізаваць асобныя гандлё-
выя сесіі спецыяльна для ўдзельнікаў 
з Рэспублікі Карэлія, што дазволіць 
карэльскім прадпрыемствам атрыма-
ць максімальны эканамічны эфект ад 
прымянення біржавога механізму, — 
падкрэсліў Аляксандр Асмалоўскі.

Па выніках тэлемоста дасягнута 
дамоўленасць аб прапрацоўцы тэхніч-
ных і арганізацыйных пытанняў удзе-
лу прадпрыемстваў Рэспублікі Карэлія 
ў біржавых таргах. Пры гэтым расійскі 
бок прапанаваў аказаць садзейнічан-
не ў інфармаванні карэльскіх сель-
гаспрадпрыемстваў аб магчымасцях і 
перавагах беларускай біржавой пля-
цоўкі. Між тым сёння БУТБ — адна 
з найбуйнейшых таварных біржаў ва 
Усходняй Еўропе. Галоўная функцыя 
біржы — садзейнічаць беларускім 
прадпрыемствам у экспарце прадук-
цыі і дапамагаць замежным кампаніям 
у выхадзе на беларускі рынак 

Аляксандр Піменаў

БЕЛАРУСЬ — КІТАЙ: НОВЫЯ РЫСЫ СУПРАЦОЎНІЦТВА 

— Спадар пасол, якая галоўная мэта правядзення Года 
рэгіёнаў?

— Правядзенне Года рэгіёнаў Кітая і Беларусі ў гэтым і 
наступным годзе з’яўляецца важнай дамоўленасцю, дасяг-
нутай Старшынёй КНР Сі Цзіньпінам і Прэзідэнтам Бела-
русі Аляксандрам Лукашэнкам падчас тэлефоннай размовы 
сёлета ў студзені. Міжрэгіянальнае супрацоўніцтва стано-
віцца ўсё больш важным складальнікам кітайска-беларускіх 
адносін. Мы рады адзначыць, што ўсе шэсць абласцей Бела-
русі і горад Мінск устанавілі пабрацімскія адносіны з адпа-
веднымі правінцыямі і гарадамі Кітая. Рэгіёны дзвюх краін 
актыўна ажыццяўляюць супрацоўніцтва і абмены ў сферах 
эканомікі і гандлю, навукі і тэхналогій, адукацыі і культу-
ры, медыцыны і аховы здароўя і дасягнулі шэрага выдат-
ных вынікаў, адыграўшы незаменную ролю ў прасоўванні 
дзелавога ўзаемадзеяння, культурных абменаў і ўмацаванні 
сяброўства паміж дзвюма краінамі.

— Якія мерапрыемствы пройдуць у межах гэтага гла-
бальнага міждзяржаўнага праекта?

— У рамках Года рэгіёнаў Кітай і Беларусь плануюць 
рэалізаваць больш за 100 разнастайных міжрэгіянальных 
праектаў супрацоўніцтва і абменаў з удзелам большасці 
правінцый і гарадоў Кітая, усіх 6 абласцей і сталіцы Белару-
сі, а таксама асноўных дзяржаўных ведамстваў дзвюх краін. 
Запланаваныя мерапрыемствы ўключаюць цырымоніі пад-
пісання пагадненняў аб устанаўленні пабрацімскіх адносін, 
дзелавыя сустрэчы прадпрыемстваў, эканамічныя форумы, 

міжнародныя выстаўкі, форумы навукова-тэхнічных інава-
цый, культурныя фестывалі, тыдні музыкі, фотавыстаўкі, 
мерапрыемствы, якія прасоўваюць традыцыйную медыцы-
ну, навуковыя семінары, абмены сродкаў масавай інфарма-
цыі і іншыя мерапрыемствы.

У нас ёсць усе падставы меркаваць, што рэгіёны дзвюх 
краін будуць падтрымліваць канцэпцыю ўзаемнай выгады 
і прытрымлівацца мэты сумеснага падзелу вынікаў супра-
цоўніцтва, скарыстаюцца магчымасцю правядзення Года 
рэгіёнаў Кітая і Беларусі, каб надаць яшчэ большы імпульс 
міжрэгіянальнаму супрацоўніцтву і зрабіць яго новым пун-
ктам росту дзелавога ўзаемадзеяння дзвюх краін, а таксама 
ўнесці свой уклад у павышэнне якасці кітайска-беларускіх 
адносін.

— Як вы можаце ахарактарызаваць беларуска-кітай-
скае супрацоўніцтва на дадзеным этапе? Наколькі зносі-
ны і абмен думкамі паміж кіраўнікамі дзвюх дзяржаў па 
шэрагу ключавых пытанняў садзейнічаюць далейшаму 
паглыбленню супрацоўніцтва?

— Дзякуючы стратэгічнаму кіраўніцтву і асабістаму 
клопату кіраўнікоў дзвюх дзяржаў кітайска-беларускія ад-
носіны дынамічна развіваюцца. Сяброўства становіцца 
мацнейшым дзень пры дні. Двухбаковае супрацоўніцтва ў 
розных галінах працягвае паглыбляцца. Абодва бакі ўма-
цоўваць палітычны ўзаемадавер, цесна ўзаемадзейнічаю-
ць у міжнародных справах і цвёрда падтрымліваюць адзін 
аднаго па пытаннях, якія закранаюць карэнныя інтарэсы і 

важныя заклапочанасці нашых дзвюх краін. Кітайскі бок 
цвёрда падтрымлівае беларускі бок у абароне свайго дзяр-
жаўнага суверэнітэту і нацыянальнай годнасці, процідзей-
нічае ўмяшанню знешніх сіл ва ўнутраныя справы Беларусі, 
выступае супраць неабгрунтаваных аднабаковых санкцый і 
паважае шлях развіцця, абраны беларускім народам у адпа-
веднасці са сваімі нацыянальнымі прыярытэтамі.

Дзелавое супрацоўніцтва паміж дзвюма дзяржавамі да-
сягнула бліскучых поспехаў, пераадолела выклікі жорсткай 
пандэміі COVІD-19 і заняпад сусветнай эканомікі. Уражвае 
агульны аб’ём кітайска-беларускага тавараабароту, які са 
студзеня да верасня гэтага года дасягнуў 2,809 мільярда до-
лараў ЗША, павялічыўшыся на 34,1 працэнта ў параўнанні 
з аналагічным леташнім перыядам. Дасягнуты новы пра-
грэс у будаўніцтве Кітайска-беларускага індустрыяльнага 
парка, які стаў узорным праектам ініцыятывы “Адзін пояс, 
адзін шлях”. Паміж дзвюма краінамі наладжана ўражаль-
нае культурна-гуманітарнае супрацоўніцтва. У Беларусі 
функцыянуюць заснаваныя Кітаем шэсць інстытутаў 
Канфуцыя і Кітайскі культурны цэнтр у Мінску. Коль-
касць замежных студэнтаў, якія навучаюцца па абмене 
ў абедзвюх краінах, увесь час павялічваецца. Кітайска-
беларускія дружалюбныя абмены становяцца ўсё больш 
шчыльныя.

Супрацьэпідэмічнае супрацоўніцтва адрозніваецца 
высокай эфектыўнасцю. Нашы краіны аказваюць адна 
адной медыцынскую дапамогу, а таксама абменьваюцца 
вопытам барацьбы з эпідэміяй. Урад Кітая бязвыплатна 
перадаў беларускаму боку некалькі партый вакцын су-
праць COVІD-19, што дае Беларусі надзейную гарантыю 
ў барацьбе з эпідэміяй і забеспячэннем бяспекі людзей, а 
таксама адлюстроўвае высокі ўзровень кітайска-белару-
скіх адносін і шчырае сяброўства паміж двума народамі.

— Нашы краіны ў хуткім часе адзначаць 30-годдзе 
ўстанаўлення дыпламатычных адносін. Чым адмет-
ны гэты час? Якія вашы чаканні і бачанне далейшага 
развіцця беларуска-кітайскага супрацоўніцтва?

— Кітай — адна з першых краін, якія прызналі неза-
лежнасць Беларусі і ўстанавілі дыпламатычныя адносіны з 
ёй. 30-годдзе ўстанаўлення дыпламатычных адносін паміж 
Кітаем і Беларуссю будзе адзначацца 20 студзеня наступна-
га года. За гэты час кітайска-беларускія адносіны вытры-
малі выпрабаванне міжнароднай абстаноўкі, якая хутка 
змяняецца, а таксама ад пачатку і да цяперашняга моманту 
адрозніваюцца эфектыўнасцю і поўныя жыццёвых сіл.

Палітычныя адносіны дынамічна развіваюцца. За апош-
нія 30 гадоў колькасць візітаў прадстаўнікоў вышэйшага 
ўзроўню ўлады дзвюх краін перавысіла шэсцьдзясят. Стар-
шыня КНР Сі Цзіньпін двойчы наведваў Беларусь, 13 разоў 
сустракаўся з Прэзідэнтам Беларусі Аляксандрам Лука-
шэнкам, які ў сваю чаргу 13 разоў наведваў Кітай або пры-
сутнічаў на мерапрыемствах у КНР. Абодва бакі стварылі 
дзейсныя механізмы ўзаемадзеяння, у тым ліку Кітайска-
Беларускі міжурадавы камітэт па супрацоўніцтве, цесна 
ўзаемадзейнічаюць у міжнародных і рэгіянальных справах, 
абараняюць агульныя інтарэсы дзвюх краін і ўнеслі важны 
ўклад ва ўмацаванне рэгіянальнага і глабальнага міру і бяс-
пекі.

Эканамічнае ўзаемавыгаднае супрацоўніцтва паміж 
Кітаем і Беларуссю выходзіць на новы ўзровень. Аб’ём двух-

баковага гандлю вырас з 33,9 мільёна долараў ЗША з мо-
манту ўстанаўлення дыпламатычных адносін павялічыўся ў 
87 разоў. Абодва бакі карыстаюцца магчымасцю сумеснага 
будаўніцтва “Аднаго пояса, аднаго шляху” для ўсебаковага 
павышэння ўзроўню супрацоўніцтва ў гандлі, інвестыцыях, 
навуцы і тэхналогіях, будаўніцтве інфраструктуры і іншых 
галінах. Кітайска-беларускі індустрыяльны парк “Вялікі ка-
мень” стаў найбуйнейшым замежным аб’ектам такога тыпу, 
створаным кітайскімі прадпрыемствамі, і ўяўляе сабой сім-
валічны і ўзорны праект супрацоўніцтва дзвюх краін у су-
месным будаўніцтве “Аднаго пояса, аднаго шляху”. Праект 
“БЕЛДЖЫ” па зборцы камплектуючых запоўніў прабел у 
вытворчасці легкавых аўтамабіляў у Беларусі і дапамог ва-
шай краіне рэалізаваць сваю мару па вытворчасці ўласных 
легкавікоў. Кітайскія электрапрыборы ўвайшлі ў тысячы 
дамоў Беларусі, а беларускія высакаякасныя малочныя і 
іншыя сельскагаспадарчыя прадукты карыстаюцца вялікім 
попытам у жыхароў Кітая.

У галіне культурна-гуманітарных абменаў таксама 
адзначаецца заўважная дынаміка. Абодва бакі стварылі 
розныя платформы для эфектыўнага абмену і ўсталявалі 
сяброўскія каналы для сувязі паміж народамі, паспяхова ар-
ганізавалі Год турызму, Год адукацыі, а таксама неаднаразо-
ва праводзілі Дні культуры, Тыдні кіно, выстаўкі карцін. Усе 
гэтыя мерапрыемствы паглыбілі паразуменне і культурную 
інтэграцыю двух народаў. У 2018 годзе афіцыйна ўступіла ў 
сілу Пагадненне паміж урадам Рэспублікі Беларусь і урадам 
Кітайскай Народнай Рэспублікі аб узаемным бязвізавым 
рэжыме для ўладальнікаў звычайных пашпартоў, што непа-
срэдна аблегчыла і садзейнічала культурна-гуманітарным 
абменам паміж дзвюма краінамі. Канцэпцыя дружбы паміж 
Кітаем і Беларуссю, якая перадаецца з пакалення ў пакален-
не, глыбока ўкаранілася ў сэрцах людзей нашых краін.

Кітайска-беларускае міжрэгіянальнае супрацоўніцтва 
працягвае адкрываць новыя перспектывы. Па меры па-
глыблення адносін усё больш і больш кітайскіх правінцый 
і гарадоў накіроўваюць свае дэлегацыі ў Беларусь. Зараз 
устаноўлены 33 пары пабрацімскіх адносін па лініі гарадоў 
і абласцей. Падчас дзяржаўнага візіту Старшыні КНР Сі 
Цзіньпіна ў Беларусь у 2015 годзе ў Мінску паспяхова ад-
быўся Кітайска-Беларускі міжрэгіянальны бізнес-форум. 
Рэгіёны і прадпрыемствы дзвюх краін скарысталіся гэтай 

Рэгіёны гатовыя 
ісці ў авангардзе
КНР займае выключнае месца ў знешняй 
палітыцы Беларусі, гэта, па сутнасці, яе 
асноўны стратэгічны партнёр у азіяцкім 
рэгіёне. Менавіта такім чынам акрэсліў 
узровень супрацоўніцтва дзвюх дзяржаў 
намеснік міністра замежных спраў Беларусі 
Мікалай Барысевіч на цырымоніі адкрыцця 
Года рэгіёнаў Беларусі і Кітая. У межах гэтага 
глабальнага міждзяржаўнага праекта 
ў 2021—2022 гадах намечана правесці 
дзясяткі важных мерапрыемстваў. Аб 
тым, як міжрэгіянальнае супрацоўніцтва 
стала новым пунктам росту ў адносінах 
Беларусі і Кітая, расказвае Надзвычайны 
і Паўнамоцны Пасол Кітайскай Народнай 
Рэспублікі ў Рэспубліцы Беларусь Се Сяаюн.

магчымасцю і падпісалі 25 дакументаў аб супрацоўніцтве 
на агульную суму амаль сем мільярдаў долараў ЗША. Роля 
міжрэгіянальнага супрацоўніцтва ў вывучэнні новых мад-
эляў і новых праектаў супрацоўніцтва паміж дзвюма краі-
намі расце з кожным днём. Год рэгіёнаў Кітая і Беларусі 
надасць новы імпульс паглыбленню ўзаемадзеяння паміж 
дзвюма краінамі.

Кітайска-беларускае супрацьэпідэмічнае супрацоўніцт-
ва працягвае дэманстраваць новыя яскравыя моманты. На 
фоне працяглай і неадступнай эпідэміі COVІD-19 у гэтыя 
два гады ўзаемадзеянне Кітая і Беларусі ў сумеснай бараць-
бе з ёй стала ключавым напрамкам супрацоўніцтва паміж 
дзвюма краінамі. Акрамя аказання гуманітарнай дапамо-
гі ў выглядзе супрацьэпідэмічных матэрыялаў і вакцыны, 
а таксама абмену вопытам барацьбы з эпідэміяй, пра якія 
я расказаў, ёсць яшчэ два важныя моманты кітайска-бе-
ларускага супрацоўніцтва ў гэтай сферы. Па-першае, гэта 
аказанне падтрымкі 
навукова-абгрунта-
ванаму даследаванню 
паходжання віруса 
і сумеснае супраць-
стаянне палітызацыі 
гэтага пытання. У 
адказ на палітычныя 
маніпуляцыі ЗША пад 
маркай даследавання 
паходжання віруса і іх 
заахвочванне і выка-
рыстанне разведачна-
абгрунтаванага дасле-
давання паходжання 
віруса Беларусь шля-
хам такіх спосабаў, як 
накіраванне ліста Ге-
неральнаму дырэкта-
ру СААЗ і публічную 
заяву Міністэрства замежных спраў, неаднаразова публічна 
заяўляла аб супрацьстаянні палітызацыі пытання віруса і 
разам з Кітаем рашуча абараняе глабальнае супрацоўніцтва 
навукова-абгрунтаванага даследавання паходжання віруса і 
сусветную згуртаванасць у барацьбе з эпідэміяй.

Другі важны момант заключаецца ў супрацоўніцтве ў 
распрацоўцы прэпаратаў кітайскай традыцыйнай медыцы-
ны, якія маюць добрую эфектыўнасць у лячэнні COVІD-19. 
У жніўні гэтага года кітайская кампанія ТАА “Новаэра 
Біятэх” і Цэнтр экспертыз і выпрабаванняў у ахове зда-
роўя Рэспублікі Беларусь падпісалі пагадненне аб супра-
цоўніцтве, зрабіўшы першы крок у сумеснай распрацоўцы 
і вытворчасці Кітаем і Беларуссю спецыяльных прэпаратаў 
для лячэння COVІD-19. Цяпер пры падтрымцы і садзейні-
чанні Пасольства КНР і Міністэрства аховы здароўя рас-
працаваная дадзенай кампаніяй капсула “Цын’і”, якая ва-
лодае добрай эфектыўнасцю ў лячэнні COVІD-19. Яна ўжо 
атрымала дзяржаўную рэгістрацыю прэпарату і дазвол на 
вытворчасць, выдадзены Міністэрствам аховы здароўя, а 
таксама была прадстаўлена ў Кітаі на чацвёртым Кітайскім 
міжнародным імпартным ЭКСПА у Шанхаі. Мы спадзяём-
ся, што вытворчасць капсул “Цын’і” будзе запушчана ў най-
бліжэйшы час у Кітайска-беларускім індустрыяльным пар-

ку і ўнясе актыўны ўклад у барацьбу з эпідэміяй у Беларусі 
і суседніх краінах.

Прычына, па якой за 30 гадоў з моманту ўстанаўлення 
дыпламатычных адносін кітайска-беларускія адносіны на-
былі такую моцную жыццяздольнасць, у тым, што іх развіц-
цё адпавядае фундаментальным інтарэсам двух народаў і 
доўгатэрміновым патрэбам Кітая і Беларусі ў стабільнасці і 
развіцці, а таксама прынесла адчувальныя выгады абодвум 
бакам. Мінулыя 30 гадоў сталі сведкамі вялікіх дасягненняў 
у сацыяльна-эканамічным развіцці і нацыянальным бу-
даўніцтве дзвюх краін, а таксама стабільнага развіцця кітай-
ска-беларускіх адносін. За 30 гадоў нашы краіны сталі наса-
мрэч блізкімі братамі, добрымі партнёрамі, супрацоўніцтва 
якіх прыносіць узаемную выгаду, а таксама сталі добрымі 
сябрамі, якія часта бываюць адзін у аднаго ў гасцях. У нас 
ёсць усе падставы меркаваць, што народы Кітая і Беларусі 
будуць ісці поплеч і адкрыюць наступны залаты этап двух-

баковых адносін.
— Спадар пасол, мы 

ведаем, што вы працу-
еце ў Беларусі ўжо цэлы 
год, прарабілі вялікую 
работу па паглыбленні 
беларуска-кітайскага 
супрацоўніцтва. Аднак 
праз эпідэмію і па іншых 
прычынах, напэўна, у 
вас не было магчымасці 
наведаць розныя куткі 
Беларусі. Калі з’явіцца 
такая магчымасць, якія 
месцы ў нашай краіне вы 
хацелі б наведаць у пер-
шую чаргу?

— Так,  час  ляціць 
незаўважна, у імгненне 
вока праляцеў год з таго 

моманту, як я прыехаў працаваць у Беларусь. За гэты год 
мы разам з беларускімі сябрамі актыўна ўзаемадзейнічалі 
і працавалі, сталі сведкамі ўзгодненых намаганняў дзвюх 
краін на міжнароднай арэне, развіцця кітайска-беларуска-
га гандлёва-эканамічнага супрацоўніцтва насуперак нега-
тыўным сусветным тэндэнцыям, а таксама шчырай узае-
мадапамозе і ўзаемападтрымцы двух народаў у эпідэміі.

Для мяне мінулы год быў вельмі адметны. Я даведаўся 
яшчэ больш пра Беларусь, і ў мяне стала больш сяброў. Бе-
ларусь — прыгожая краіна з унікальнай гісторыка-культур-
най спадчынай. Беларускі народ працавіты, мудры, вельмі 
ветлівы і прыязны. Мне вельмі цікава ўсё больш даведвацца 
пра гэтую краіну і яе народ. Я шчыра спадзяюся, што ў най-
бліжэйшай будучыні ў мяне будзе магчымасць пабываць ва 
ўсіх шасці абласцях і буйных гарадах Беларусі, асабіста ста-
ць сведкам новых поспехаў, новага развіцця і новых змен у 
беларускім грамадстве, эканоміцы і жыцці народа, а таксама 
пазнаёміцца з адметнымі беларускімі традыцыямі.

У заключэнне я хацеў бы перадаць прывітанне вялікай 
колькасці беларускіх сяброў, а таксама пажадаць брацкай 
Беларусі працвітання, а дружалюбнаму народу — шчаслі-
вага жыцця!

 Мікалай Літвінаў

“Касмічная кінагісторыя” творыцца на нашых вачах. 
Прычым з самым непасрэдным удзелам нашых суайчын-
нікаў. Безумоўна, першы ў гісторыі кінапраект са здым-
камі ў касмічных караблях, на МКС выклікаў велізарную 
цікавасць у свеце. Вывеў зноў касмічную тэму, скажам так, 
на высокую арбіту грамадскага інтарэсу. І пакуль расій-
скі кінаэкіпаж — актрыса Юлія Перасільд і рэжысёр Клім 
Шыпенка — купаюцца ў промнях славы, яе водбліскі пад-
свечваюць і касманаўтаў Антона Шкаплерава з Алегам 
Навіцкім. Яны і сыгралі свае ролі для мастацкага фільма 
“Выклік”. Бо Шкаплераў, мы ведаем, узначаліў “кінаэкспе-
дыцыю” на МКС, дапамагаў актрысе з рэжысёрам у паско-
раным рэжыме, з нуля за тры месяцы, падрыхтавацца да 
палёту і рабоце ў космасе, а потым сам і даставіў кінагрупу 
на арбіту. Прайшла інфармацыя: у фільме Шкаплераў будзе 
ў ролі касманаўта Антона. Пэўна, і Алегу Навіцкаму, каман-
дзіру карабля “Союз МС-18”знайшлася ў фільме роля.  Гэта 
ж дзякуючы яму кінаэкіпаж паспяхова вярнуўся з арбіты, 
прызямліўся пад казахстанскім Джэзказганам.

Здымачная група Агенцтва тэленавін Белтэлерадыёкам-
паніі — карэспандэнт Святлана Карульская і аператар Віталь 
Моцін — былі побач, калі Алега Навіцкага падымалі са спу-
скальнага апарата. Ураджэнец  беларускага горада Чэрвеня 

на гэты раз прабыў на арбіце 191 дзень, гэта па яго просьбе і 
землякоў-беларусаў падключылі ў пошукавую экспедыцыю 
на Зямлі, дапусцілі да касманаўта ў першыя мінуты пасля 
вяртання з арбіты. У інтэрнэце ёсць эксклюзіўны рэпартаж 
паводле гэтых падзей. Зараз Алег Навіцкі праходзіць рэа-
білітацыю, а ў снежні абяцаў наведацца дадому, у Беларусь.

Што да Шкаплерава, то стартаваў ён у космас, ужо ў 
чацвёрты раз, 5 кастрычніка: у якасці камандзіра карабля 
“Союз МС-19”, суправаджальніка кінаэкспедыцыі — і кінаге-
роя. Работа яго на МКС доўжыцца ў складзе 66-й працяглай 
экспедыцыі. Калі ўсё пойдзе па плане, то Антон Мікалаевіч 
сустрэне там сваё 50-годдзе. Да ведама, ён быў удзельнікам 
ХХХІ Міжнароднага кангрэса Асацыяцыі ўдзельнікаў ка-
смічных палётаў, які праходзіў у Мінску ў верасні 2018 года. 

Падчас сустрэчы са студэнтамі БДУ Антон Шкаплераў 
так выказаўся пра сябе:

“Я ўсім кажу: я не рускі — я расіянін, але беларус”. Назваў ён 
і малую радзіму сваіх продкаў — вёску Кіпячы, што ў Быхаўскім 
раёне на Магілёўшчыне. Адтуль родам яго бацька. 

Дарэчы, і касманаўт Алег Арцем’еў, які цяпер у камандзе, як і 
Антон Шкаплераў — беларус, яго бацька родам з Друі Верхнядзвін-
скага раёна, што на на Віцебшчыне.

 Інга Ліхтаровіч

На борце Міжнароднай касмічнай станцыі з удзелом нашых суайчыннікаў —  
Антона Шкаплерава і Алега Навіцкага – здымалася мастацкая кінастужка “Выклік”

НАШЫ Ў КОСМАСЕ

Касманаўты і іх ролі
Кастрычнік 2021 года. Пётр Дуброў, Антон Шкаплераў, Юлія Перасільд, Клім Шыпенка і Алег Навіцкі. 

ГІСТАРЫЧНАЯ ПАМЯЦЬ

Каля Мінска выяўлена буйное пахаванне часоў Вялікай Айчыннай 
вайны. Нягледзячы на тое, што пошукавы сезон у 52-га асобнага 
спецыялізаванага пошукавага батальёна Міністэрства абароны 
заканчваецца, у вайскоўцаў падраздзялення яшчэ шмат работы. На 9-м 
кіламетры ад Мінска, у лясным масіве каля былога ўрочышча Уручча, 
устаноўлена буйное пахаванне перыяду Вялікай Айчыннай вайны. Па 
папярэдніх разліках, у некалькіх брацкіх магілах спачывае звыш 38 
тысяч чалавек — ваеннапалонных чырвонаармейцаў, падпольшчыкаў, 
партызан, мірных жыхароў...

Дакладную колькасць загінулых падлічаць спецыялісты. 
Магчыма, атрымаецца ўстанавіць і некаторыя імёны. У най-
бліжэйшы час дзеянням акупантаў будзе дадзена прававая 
ацэнка — Генеральная пракуратура яшчэ вясной узбудзіла 
крымінальную справу аб генацыдзе беларускага народа ў 
гады Вялікай Айчыннай вайны і ў пасляваенны перыяд.  

Забытае пахаванне

У цяперашні момант раскопкі вядуцца на адным з сямі 
(па папярэдніх звестках) пахаванняў. Эксперты сцвярджа-
юць, што толькі ў адной яме могуць знаходзіцца астанкі 
больш чым васьмі тысяч чалавек. Ужо ўстаноўлена: забітыя 
яны былі выстралам у галаву. Людзі спрабавалі выбрацца 
з ямы — аб гэтым сведчыць размяшчэнне астанкаў. Аднак 
іх чакаў кантрольны выстрал зверху... Жорсткая расправа 
над людзьмі ажыццяўлялася тут на працягу ўсяго перыяду 
акупацыі. 

— Мы думалі, што нашы папярэднікі зрабілі дастатко-
ва для таго, каб устанавіць памятныя месцы, звязаныя з 
падзеямі Вялікай Айчыннай вайны, мемарыялізаваць мес-
цы масавых пакаранняў беларускага народа, — адзначыў 
падчас наведвання месца раскопак прэм’ер-міністр Раман 
Галоўчанка. — Сапраўды, была зроблена вялізная работа, 
але маштаб гэтай трагедыі настолькі вялікі, што, напэўна, 
за ўсе пасляваенныя гады Савецкага Саюза і часоў ужо не-
залежнасці Беларусі мы не змаглі дасягнуць стапрацэнтнага 
выніку, і з улікам новых фактаў і абставін, якія пастаянна 
адкрываюцца, на гэта спатрэбяцца яшчэ доўгія гады. 

Кіраўнік урада заявіў, што ўсе ўстаноўленыя месцы 
пахаванняў часоў Вялікай Айчыннай вайны будуць мема-
рыялізаваны. У памяць аб загінулых на гэтым месцы на 
дзявятым кіламетры Маскоўскай шашы ў савецкі час быў 
узведзены абеліск. Аднак пра гэта сёння мала хто чуў, а калі 
і бачыў помнік, наўрад ці атаясамліваў яго з вялізнай брац-
кай магілай, у якой спачывае дзясяткі тысяч не ў чым неві-
наватых грамадзян. 

А, між іншым, назваць гэтае месца малавядомым нельга. 
Месца масавага расстрэлу было ўстаноўлена Надзвычайнай 
камісіяй па расследаванні злачынстваў нямецка-фашысцкіх 
захопнікаў на тэрыторыі БССР адразу пасля вайны. Аб рас-
копках, а адпаведна і падліках загінулых, у той час нават не 
вялося размовы: усе людскія і матэрыяльныя рэсурсы былі 
задзейнічаны на аднаўленні амаль цалкам разбуранага Мін-
ска, на адраджэнні Беларусі. 

Неўзабаве справядлівасць будзе ўстаноўлена: кожны бе-
ларус, а таксама госці нашай краіны, даведаюцца, што каля 
Мінска і ў самой сталіцы людзей масава знішчалі не толькі ў 
Трасцянцы, Масюкоўшчыне, у Драздах... Буйное забойства 
ажыццяўлялася і тут, каля мікрараёна Уручча. У найбліжэй-
шы час памяць тых, хто тут спачывае, будзе ўвекавечана. 
Магчыма, будзе створаны новы мемарыял.

Устаноўлена 680 імёнаў

Знаходкі, якія разам з астанкамі падымаюць вайскоў-
цы 52-га батальёна, сведчаць толькі аб адным: людзі, якія 
спачываюць у вялікай брацкай магіле, як і ўсе тады, вельмі 
хацелі жыць. Наўрад ці многія думалі, што іх вядуць на 
расстрэл. Сталовыя прыборы, талеркі, манеты, папругі, 

боты, гузікі, грэбень — усё, што засталося ад гэтых бяз-
вінна забітых людзей. Захаваліся і кулі — вялікія, пакры-
тыя ржой — якія абарвалі жыцці тысяч чалавек... Гэтыя 
жудасныя знаходкі, якія несумненна пацвярджаюць факт 
генацыду ў дачыненні да насельніцтва нашай краіны, су-
працоўнікі пракуратуры далучаць да матэрыялаў крымі-
нальнай справы.

У расследаванні непасрэдны ўдзел прымаюць прад-
стаўнікі абароннага ведамства. 52-гі асобны спецыяліза-
ваны пошукавы батальён — унікальнае воінскае падразд-
зяленне, якое ўжо на працягу 26 гадоў уносіць каштоўны 
ўклад у захаванне памяці. Больш ніхто, акрамя гэтых вай-
скоўцаў, у нашай краіне не мае права займацца пошука-
вай дзейнасцю. У сувязі з тым, што выяўляецца ўсё больш 
няўлічаных пахаванняў, колькасны склад пошукавага па-
драздзялення Міністэрства абароны павялічыцца. 

— Толькі за апошнія пяць гадоў ваеннаслужачыя ба-
тальёна адпрацавалі больш чым на 500 аб’ектах, дзе былі 
знойдзены астанкі 13 781 чалавека, — паведаміў міністр 
абароны генерал-лейтэнант Віктар ХРЭНІН. — Усе яны 
перапахаваны з воінскімі ўшанаваннямі. Устаноўлена 680 
імёнаў тых, хто знік без вестак. Наша задача — захаваць 
памяць аб мужнасці і гераізме няскоранага народа, аб тых 
жудасных злачынствах, якія адбываліся на нашай зямлі. 
Сёння скажэнне гістарычных фактаў стала па сутнасці 
зброяй супраць нашай краіны.

Злачынцы панясуць адказнасць

Работы каля ўрочышча Уручча вайскоўцам хопіць і на 
наступныя пошукавыя сезоны. Раскопкі будуць працягвац-
ца да таго часу, пакуль не будуць выяўлены ўсе абставіны 
таго, што тут адбывалася ў гады вайны. 

— Атрыманыя дадатковыя даныя аб тым, што ў зніш-
чэнні, асабліва мірнага насельніцтва, прымалі ўдзел, акрамя 
рэгулярных войскаў вермахта і СС, шматлікія калабарацы-
янісцкія фарміраванні, якія складаюцца з нацыяналістаў 
Латвіі, Літвы, вайскоўцаў так званай Арміі Краёвай, украін-
скіх нацыяналістаў, — заявіў намеснік генеральнага пра-
курора Аляксей СТУК. — Рэгулярныя войскі даручалі 
знішчэнне мірнага насельніцтва і ўдзел у карных аперацы-
ях менавіта гэтым фарміраванням. На жаль, гэты настрой 
перадаўся і сучасным палітычным элітам гэтых краін. Нам 
часам адмаўляюць у аказанні прававой дапамогі па гэтай 
крымінальнай справе, у выдачы пэўных асоб. Гэта зрабілі 
ўжо Літва і Латвія. 

У той жа час актыўна дапамагае ў расследаванні Рас-
ійская Федэрацыя: перадаюцца архіўныя дакументы, 
іншыя даныя, ажыццяўляецца прававая дапамога. За-
дача спецыялістаў — устанавіць усе факты злачынстваў 
нямецка-фашысцкіх акупантаў і іх памагатых на тэры-
торыі Беларусі, а таксама знайсці адказных за іх здзяйс-
ненне.

Зямля яшчэ рухалася...

Расследаванне крымінальнай справы атрымала водгук у 
насельніцтва. Людзі паведамляюць у праваахоўныя органы 
аб падзеях, сведкамі якіх былі. Дзеляцца інфармацыяй і тыя, 
хто ведае аб злачынствах акупантаў са слоў відавочцаў.

Без белай плямы ў памяці 

БЕЛТА



Адзін з іх — і Васіль Чарноў, які ўказаў на прыблізнае 
знаходжанне пахавання, дзе цяпер вядуцца раскопкі. Больш 
чым 20 гадоў таму ён даведаўся аб гэтай страшнай траге-
дыі, якая адбывалася каля Мінска, ад выпадковага чалавека. 
Гэта быў сведка аднаго з расстрэлаў. Разам з маці і малод-
шым братам яны вярталіся з лесу дамоў, як раптам пачулі 
выстралы, крыкі. Схаваліся пад арэшыну і прасядзелі там, 
пакуль не сцямнела. Раніцай дзецям стала цікава, што ж на-
пярэдадні адбылося ў лесе. Вярнуліся і ўбачылі засыпаную 
пяском яму. Зямля яшчэ рухалася...

Да расследавання далучыліся шматлікія дзяржавы, свае 
намаганні дзеля ўстанаўлення справядлівасці аб’ядналі 
сілавыя структуры нашай краіны, Дзяржаўны камітэт су-
довых экспертыз. У архівах плённа працуюць гісторыкі. На 
ініцыятыву Генеральнай пракуратуры адрэагавалі і дэпута-
ты. У парламенце распрацоўваецца законапраект аб прыз-
нанні генацыду беларускага народа. 

— Мы сёння адказныя за тое, каб было ўстаноўлена, у 
тым ліку і на заканадаўчым узроўні, тое, што ў адносінах 
беларускага народа, жыхароў іншых нацыянальнасцяў, якія 
жылі на тэрыторыі БССР, адбываўся генацыд, — заўважыла 
намеснік старшыні Пастаяннай камісіі па правах чалавека, 
нацыянальных адносінах і сродках масавай інфармацыі Па-
латы прадстаўнікоў Нацыянальнага сходу Лілія АНАНІЧ. 
— Не можам сёння мы, беларусы, дапускаць таго, каб гіста-
рычная памяць скажалася і каб нават у думках у кагосьці 
было адмаўляць гэты злавесны факт. Для чаго гэта патрэбна 
ў сусветным кантэксце? Прызнанне генацыду беларускага 
народа, на наш погляд, — найважнейшы крок для таго, каб 
умацоўваць прававую архітэктуру той гістарычнай памяці. 
Мы сёння павінны рабіць гэтыя прававыя крокі і даказва-
ць на ўсіх узроўнях, на ўсіх пляцоўках сваё права захоўваць 
гістарычную памяць. 

Вераніка Канюта

СОЦЫУМ ЛЕПШЫЯ ПРАКТЫКІГІСТАРЫЧНАЯ ПАМЯЦЬ

"Прызнанне генацыду беларускага народа — найважнейшы 
крок для таго, каб умацоўваць прававую архітэктуру 

той гістарычнай памяці. Мы сёння павінны рабіць гэтыя 
прававыя крокі і даказваць на ўсіх узроўнях, на ўсіх 

пляцоўках сваё права захоўваць гістарычную памяць".  

Б
ЕЛ

ТА Час смелых інавацый
Аб тым, што маштабная лічбавізацыя, аўтаматызацыя і робатызацыя 
вытворчасцяў павысіць канкурэнтаздольнасць беларускай эканомікі на 
сусветным рынку, актыўна сцвярджалася падчас работы ІІ Міжрэгіянальнага 
форума Smart Industry Expo.

Напэўна ніхто не стане спрачацца, што імклівае развіццё 
лічбавых тэхналогій кардынальна мяняе нашу паўсядзён-
ную рэчаіснасць. Узяць той жа інтэрнэт, які стаў асноўнай 
пляцоўкай для камунікацыі, працы, адукацыі, пабудовы 
бізнесу і дзяржаўнага кіравання. Вядома ж, і беларускія 
навукоўцы, інжынеры, канструктары, праграмісты актыўна 
ўцягнутыя ў гэтыя працэсы. Тым больш, што лібчавізацыя 
рэальнага сектара эканомікі, развіццё інфармацыйных тэх-
налогій — адна са стратэгічных мэт цяперашняй пяцігодкі. 

Старшыня Дзяржаўнага камітэта па навуцы і тэхналогіях 
Аляксандр Шумілін, які прымаў удзел у форуме, звярнуў 
увагу на тое, што ў краіне актыўна працуюць над развіццём 
сферы аўтаматызацыі вытворчасці, укаранення перадавых 
лічбавых тэхналогій і разумных рашэнняў для прамысло-
васці. Але на яго думку, ужо ў найбліжэйшай перспектыве 
неабходна падрыхтаваць праекты, якія больш выразна пра-
дугледжваюць аптымізацыю існуючых бізнес-працэсаў і іх 
трансфармацыю на аснове новых форм узаемадзеяння уд-
зельнікаў эканамічных адносін. Дазваляюць розным бакам 
ладзіць стасункі паміж сабою ў тым ліку і ў рэжыме анлайн. 

У адпаведнасці з адным з указаў кіраўніка дзяржавы 
першым прыярытэтным напрамкам навуковай, навуко-
ва-тэхнічнай і інавацыйнай дзейнасці на 2021–2025 гады 
вызначаны лічбавыя інфармацыйна-камунікацыйныя і 
міждысцыплінарныя тэхналогіі, заснаваныя на іх вытвор-
часці, у тым ліку развіццё інфармацыйна-кіруючых сістэм, 
штучнага інтэлекту і робататэхнікі. Для дасягнення гэтай 
мэты прынятая дзяржаўная праграма “Лічбавае развіццё 
Беларусі” да 2025 года. Адным з кірункаў гэтай праграмы, 
у прыватнасці, прадугледжана распрацоўка і ўкараненне 
лічбавай платформы Міністэрства прамысловасці і рэалі-
зацыя канцэпцыі “Індустрыя 4.0”.

Выконваюцца таксама і іншыя дзяржаўныя навукова-тэх-
нічныя праграмы. Такія як “Лічбавыя тэхналогіі і рабатыза-
ваныя комплексы” і “Інтэлектуальнае прыборабудаванне”, па 
якіх вядзецца распрацоўка і ўкараненне інфармацыйных тэх-
налогій у індустрыі. Напрыклад, у галіне дакладнага земляр-
обства, маніторынгу прамысловага абсталявання, сістэм ін-
жынернай кааперацыі ўжо шмат робіцца на аснове лічбавага 
ўзаемадзеяння і бесчарцёжных тэхналогій. 

Акрамя таго, па дзяржаўнай праграме інавацыйнага 
развіцця Беларусі на 2021–2025 гады плануецца рэалізацыя 
цэлага шэрагу праектаў у сферы рабатызацыі і лічбавізацыі. 

У прыватнасці, на Наваполацкім заводзе тэхналагічных ме-
талаканструкцый плануецца ў хуткім часе ўкараніць тэх-
налогію вытворчасці з мультысістэмнай інтэграцыяй пра-
цэсаў на аснове канцэпцыі “Індустрыя 4.0”. У аснову такой 
тэхналогіі ляжа аўтаматызаваная сістэма вырабу нарыхто-
вак з функцыяй свідравання, фрэзеравання і плазменнай 
рэзкі ва ўвязцы з сістэмай 3D-мадэлявання. У той жа Ві-
цебскай вобласці запланавана будаўніцтва лічбавізаванага 
завода па вытворчасці інавацыйных ветэрынарных прэпа-
ратаў з укараненнем сусветных падыходаў да праектавання, 
кантролю і кіравання вытворчасцю.

— У найбліжэйшай перспектыве мы плануем правесці 
значную мадэрнізацыю вытворчага сектара шляхам шыро-
кага выкарыстання праграмнага забеспячэння і абсталя-
вання на аснове тэхналогій штучнага інтэлекту, 3D-друку, 
робататэхнічных сістэм і комплексаў, што дазволіць ука-
раніць у прамысловасць краіны міжгаліновую парадыгму 
новага тыпу — смарт-індустрыю, — сказаў Аляксандр Шу-
мілін. — А паказчыкам паспяховасці нашай работы стане 
дасягненне долі лічбавай эканомікі ў ВУП краіны ў памеры 
не менш за 15 працэнтаў у 2025 годзе.

II Міжрэгіянальны спецыялізаваны форум па смартфі-
кацыі рэальнага сектара эканомікі Smart Industry Expo пра-
ходзіў у Мінску ў анлайн-фармаце. Яго асноўнай мэтай стаў 
абмен лепшымі сусветнымі практыкамі і рашэннямі ў галіне 
лічбавай трансфармацыі вытворчасцяў і распаўсюджванне 
ў нацыянальным вытворчым сектары перадавых лічбавых 
тэхналогій.

Між тым вось навіна, якая прыйшла з Пакістана і якая 
таксама па свойму адлюстроўвае тэму інавацый. Калі быць 
дакладней, то на Міжнароднай прамысловай выстаўцы 
International Trade and Industry Fair у Карачы, ужо беларускія 

навукоўцы прадствілі каля 60 сваіх навукова-тэхнічных і 
інавацыйных распрацовак. Акрамя таго, падчас правядзен-
ня выстаўкі адбыўся беларуска-пакістанскі бізнес-форум з 
выступленнямі і прэзентацыямі інавацыйных навінак бела-
рускіх удзельнікаў, а таксама двухбаковыя сустрэчы і пера-
мовы з прадстаўнікамі ўрадавых колаў і бізнесу Пакістана. 

Усё гэта, пагадзіцеся, таксама вельмі красамоўныя фак-
ты. Яны сведчаць аб тым, што сёння і беларускай навуковай 
супольнасці ёсць што прадставіць у якасці лепшых інава-
цыйных практык нават сусветнага ўзроўню.  

Аляксей Фядосаў

Па дзяржаўнай праграме інавацыйнага развіцця Беларусі 
на 2021–2025 гады плануецца рэалізацыя цэлага шэрагу 

праектаў у сферы рабатызацыі і лічбавізацыі



22 БЕЛАРУСЬ.BELARUS
ЛІСТАПАД   2021 23БЕЛАРУСЬ.BELARUS

ЛІСТАПАД   2021

Н
У Віцебскім дзяржаўным індустрыяльным каледжы попыт на выпускнікоў перавышае 
прапанову ў чатыры разы. У гэтай установе адукацыі рэалізоўваюць пілотны праект 
“Інклюзіўны касір”, дзякуючы якому людзі з абмежаванымі магчымасцямі могуць 
атрымаць запатрабаваную кваліфікацыю і ўладкавацца на работу ў адзін з самых 
буйных у Беларусі гандлёвых рытэйлераў.

КАРЫСНЫ ПРАЕКТ

Новая навучальная ўстанова ство-
рана не з нуля, яна атрымала новы 
статус, працягваючы найлепшыя 
традыцыі дзяржаўнага політэхнічна-
га прафесійнага ліцэя і індустрыяль-
на-педагагічнага каледжа.

Паводле слоў дырэктара ўстановы 
адукацыі дэпутата Віцебскага аблас-
нога Савета Руслана Вінакурава, у 
абедзвюх установах рыхтавалі прад-
стаўнікоў або аднолькавых, або блізкіх 
прафесій сферы гандлю і паслуг.

Сёння агульная колькасць навучэн-
цаў перавышае тысячу чалавек. Іх ву-
чаць прыкладна дзвесце выкладчыкаў.

Аптымізацыя дазволіць акуму-
ліраваць і больш прадумана расхо-
даваць бюджэтныя сродкі. А якасць 
навучання, і без таго высокая, будзе 
павышацца, адпавядаць патрэбам 
рынку працы.

У хлопцаў і дзяўчат не адбылося 
ніякіх пагаршэнняў з-за змены стату-
су і назвы навучальнай установы. Тут 

можна атрымаць прафесіі пекара, афі-
цыянта, бармена, кандытара, кухара, 
кантралёра-касіра, прадаўца... І нават 
дзве адначасова. Не кажучы пра тое, 
што навыкі кухара і кандытара карыс-
на атрымаць для жыцця.

Такія спецыялісты лёгка знаход-
зяць працу як на радзіме, так і за яе 
межамі. Трэнд часу — развіццё сферы 
харчавання. Яго не змяніла нават 
пандэмія COVІD-19 і звязаныя з ёй аб-
межаванні. У Віцебскі індустрыяльны 

ІНКЛЮЗІЎНЫ КАСІР 
УЛАДКОЎВАЕЦЦА НА РАБОТУ

каледж прыязджаюць вучыцца і жы-
хары прыгранічных расійскіх рэгіёнаў. 
Дарэчы, выпускнікі — кандытары, 
кухары і іншыя маладыя спецыялісты 
— маюць магчымасць выбіраць для 
працаўладкавання найбольш аптыма-
льныя варыянты з мноства тых, дзе іх 
чакаюць.

Практыка ў класе

У навучальнай установе ёсць рэ-
сурсны цэнтр з добрай сталовай і сты-
льнай кавярняй. Там гатуюць і падаюць 
стравы навучэнцы. Гэта — практыч-
ныя заняткі пад кіраўніцтвам выклад-
чыкаў, што, дарэчы, станоўча адлюс-
троўваецца на кошце. А каля крамы 
на колах у двары каледжа выстройваю-
цца чэргі па гарачыя піражкі і іншую 
смакату. Нядаўна адкрылася яшчэ 
адна крама, там акцэнт зроблены на 
натуральныя інгрэдыенты.

У каледжы працэс навучання 
максімальна практыка-арыентаваны, 
падкрэсліла намеснік дырэктара па 
вучэбна-вытворчай рабоце Марына 
Уласевіч.

У кавярню каледжа з задавальнен-
нем ходзяць гараджане і прыезджыя. 
Адна з цікавінкаў — гарбата тут па-
даграваецца ў чайніку свечкай. Ды-
зайн і мэбля прадуманы і зроблены 
рукамі выкладчыкаў і навучэнцаў. 
Для абслугоўвання заказалі адмысло-
вае праграмнае забеспячэнне: юныя 
афіцыянты падыходзяць да столікаў з 

планшэтамі. Штучны інтэлект кантра-
люе, колькі і чаго заказалі, якая страва 
самая папулярная, ці ёсць дэфіцыт, ці 
хапае вытворчых інгрэдыентаў.

У кавярні і на кухні адпрацоўваю-
ць тэарэтычныя веды на практыцы 
навучэнцы каля дзесяці 
навучальных устаноў 
вобласці. Вопытам дзе-
ляцца метадам “роўны 
роўнаму”.

Вазок — не 
перашкода

А ў т а р а  г э т ы х 
р а д к о ў  з а ц і к а в і л а 
магчымасць навучы-
цца  р абіць  ц у керкі . 
Аказваецца, усе ахвот-
ныя могуць за грошы 
на в едв а ць  м а йс т ар-
класы.  За  пару дз ён 
навучаць размаўляць з 
шакаладам на “ты”.

Р а н е й  к у л і н а р ы -
ц ь  в у ч ы л і  л юд з е й  з 
інва ліднасцю,  цяпер 
я н ы  м о г у ц ь  т у т  а т -
р ы м а ц ь  п р а ф е с і ю . 
Адзін з  рэа лізатараў 
праекта — Віцебская 
а б ’ я д н а н а я  а р г а н і -
з а ц ы я  Р э с п у бл і к а н -
с к а й  а с а ц ы я ц ы і 
і н в а л і д а ў - к а л я с а ч -
нікаў.

Урокі  пача ліся ў  канцы 
лета. Працягласць навучання 
— менш чым палова года. На 
заняткі і дадому, калі трэба, 
могуць прывозіць на спецыя-
льным транспарце. Гэта было 
прадумана падчас падрыхтоўкі 
праекта, які ажыццяўляецца 
пры фінансавым удзеле адной 
з нямецкіх дабрачынных ар-
ганізацый.

У памяшканні для заняткаў 
ёсць копія месца работы буду-
чага выпускніка ў гандлёвым 
цэнтры. Сюды прыязджаюць 
вучыцца не толькі з Віцеб-
шчыны, але і з Міншчыны.

Карэспандэнт пагу тарыў 
з будучымі касірамі. Казалі, 
што вучыцца вельмі цікава, 
выкладчыкі да іх ставяцца як 
да блізкіх.

Напрацаваны вопыт будзе 
пераймацца ў іншых абласцях Бела-
русі. Зацікаўленасць выказваюць і 
буйныя гандлёвыя карпарацыі.

Аляксандр Пукшанскі
Фота аўтара

А пасля альбо прымаеш, альбо адчуваеш шкадаванне пры 
кожным праглядзе.

— Вы 40 гадоў працуеце ў сферы стварэння му-
льтыплікацыйных фільмаў. Як змяняўся ваш погляд на 
прафесію і што тут пераважае: творчасць альбо руціна?

— Руціны тут увогуле няма, бо кожны раз мы ствараем 
новы свет. Адзінае, што заўсёды думаеш, ці ўдасца паспець 
зрабіць усё ў тэрмін. І гэта пэўны стрэс. Разам з тым трэба 
ўлічваць і мастацкі складнік, бо пасля ж нікому не патлу-
мачыш, чаму адно не зрабілі, другое не паспелі і гэтак далей. 
У любых умовах патрэбна знаходзіць нейкі кампраміс, каб 
на выхадзе атрымаць добры вынік.

Знайсці сваё і не паўтарыцца

— Пераход ад мастака-пастаноўшчыка да 
рэжысёра вам лёгка даўся?

— У той перыяд у мяне не было работы як у маста-
ка-пастаноўшчыка. З’явілася нагода зрабіць невялікі 
фільм, я паспрабавала. Дадатковая адказнасць, безу-
моўна. Але і новыя магчымасці.

—А як адбываецца пошук таго самага свайго не-
паўторнага вобраза, калі ёсць тэма, якую трэба ўва-
собіць на экране?

— Банальныя ідэі, якія ўзнікаюць у першыя мо-
манты (падсвядомасць жа спачатку выдае тое, што 
ты ўжо недзе бачыў, чытаў, чуў), я адмятаю і заўсёды 
стаўлю сабе задачу прыдумаць нешта сваё. На мой 
погляд, тэма вызначае стыль. Для фільма “Вясна ўвосе-
нь” па казцы Уладзіміра Караткевіча, вельмі выяўлен-
чай, паэтычнай, рабіла акварэльныя накіды-настроі. 
Хмуры восеньскі дзень, неспакойнае мора (“жах-трызнен-
не”) хворага Хлопчыка, Сонца. Часам спачатку працуеш над 
персанажамі.

Напрыклад, вобраз Бабы-Ягі ў “Піліпку” доўга не ма-
гла знайсці. Персанаж гэты вядомы, але вельмі хацелася не 
паўтарыцца. Там увогуле толькі тры персанажы, і мне было 
важна кожны з іх прапрацаваць максімальна дасканала. Тая 
ж казка “Піліпка” дзецям вельмі падабаецца. Толькі мне не 
хацелася, каб герой варыў кагосьці, пра што я адразу сказа-

ла аўтару сцэнарыя. Інакш што ж гэта за персанаж атрымае-
цца? Ён жа, па сутнасці, будзе паводзіць сябе як Баба-Яга. 
Калі ў дзяцінстве чытала “Канька-Гарбунка”, то добра па-
мятаю адчуванне, што мне вельмі не падабалася, калі цар 
зварыўся, і ўсе радуюцца.

Я не разумела, чаму нельга было знайсці іншы варыянт. 
Таму Піліпка ў нас нікога не варыць, а Баба-Яга яго ад-
пусціла, а ў кадры гучыць “Гэты хлопчык такі добры, што, 
напэўна, зусім нясмачны”.

— У вашых работах ярка гучыць тэма беларускай ку-
льтуры. З самага пачатку разумелі, што хочаце ў такім 
ключы размаўляць з аўдыторыяй?

— Беларусы маюць арыгінальныя 
казкі, паданні, легенды, багатую лі-
таратуру. І мы цікавыя іншым сваёй 
адметнай культурай. Мне важна 
знаёміць гледачоў з нашымі скарбамі.

— Мне таксама падабаецца ў 
вашых работах, што можна знайсці 
шмат сэнсаў. У тым жа “Паданні пра 
гуслі” гучыць тэма вайны і здоль-
насці мастацтва аб’ядноўваць люд-
зей. Як прадумваеце падачу такіх мо-
мантаў, разумеючы, што ваш глядач 
— дзіцячая аўдыторыя?

— Калі ўзяць “Паданне пра гуслі”, 
то я раю яго на ўзрост 7+. Мы яшчэ да 
пандэміі паспелі пабываць на фесты-
валі ў Беластоку, і там гэты мой фільм 
стаяў у праграме 10+, і тое добра. Дзе-
ці глядзелі ўважліва і задавалі цікавыя 

пытанні... Працуючы над гэтым мультфільмам, я ўспаміна-
ла і казкі, і беларускую міфалогію. Там ёсць думка пра тое, 
што найбольш церпяць ад катаклізмаў самыя безабаронныя 
— жанчыны і дзеці. Згадвала гісторыю сваёй сям’і.

Вопыт — ключ да ўсяго

— Старонкі асабістай біяграфіі, настрой падчас ра-
боты над праектам заўсёды ўплываюць на творчасць?

Часта, калі ў поле зроку трапляецца мультфільм 
беларускай вытворчасці, лаўлю сябе на некалькіх 
думках. Па-першае, іх, напэўна, робяць тыя, хто вельмі 
любіць дзяцей. Па-другое, уменне гаварыць з самай 
патрабавальнай аўдыторыяй цікавае: прывіваць ім 
любоў да роднага і вечных каштоўнасцяў — майстэрства 
вышэйшага пілатажу. А калі ўбачанае на экране яшчэ 
і кранае, часам нават да слёз, то проста захапляешся 
сапраўднымі прафесіяналамі. Адным з такіх з’яўляецца 
і мая суразмоўца — мастак-пастаноўшчык, сцэнарыст, 
рэжысёр-пастаноўшчык студыі анімацыйных фільмаў 
Нацыянальнай кінастудыі “Беларусьфільм” Таццяна 
Кубліцкая.

Кожны раз ствараем новы свет

— Таццяна Васілеўна, сёлета беларуская мультыплі-
кацыя адзначае 50-годдзе. Якія вашы адчуванні і ацэнкі 
адносна таго, што мы маем і куды рухаемся?

— Добра, што ў Беларусі ёсць студыя анімацыйных філь-
маў. Бо кінавытворчасць і анімацыя ў прыватнасці — вельмі 
дарагое задавальненне. Тут патрабуецца ўвага і фінансавыя 
выдаткі. І тое, што ўдалося захаваць гэтую вытворчасць (а 
перажывалі мы розныя часы), гэта вялікі плюс. Для краіны 
ў тым ліку. Таму што беларуская анімацыя пазнавальная: у 
нас добрыя майстры, і, пераглядаючы некаторыя работы ка-
лег, я адчуваю гонар за іх. Што будзе далей — ніхто не ведае, 
але тое, што студыя праіснавала паўстагоддзя і працягвае 
жыць — заслуга ўсіх, хто працаваў і працуе тут. Я бязмежна 
ўдзячная ўсім, хто меў дачыненне да з’яўлення маіх фільмаў.

Мабыць, калі сабраць іх разам, то нават атрымаецца за-
поўніць невялікую кіназалу. Часта мы працавалі проста на 
энтузіязме, і я адчувала такую падтрымку, без якой проста 
ўвогуле нічога не атрымалася б.

Вельмі ўдзячная за супрацоўніцтва Уладзіміру Кандру-
севічу, з якім мы рабілі музыку для некаторых маіх му-

льтыплікацыйных фільмаў, а “Песні жаўрука” і “Паданне 
пра гуслі” былі б не такімі кранальнымі і паэтычнымі без 
жывой музыкі Леаніда Паўлёнка і калектыву “Нагуаль”. Ак-
цёры, мае дзяўчаты-мастачкі і ўсе, з кім мы былі адзіным 
творчым калектывам, яны давалі веру ў поспех і пераканан-
не, што побач тыя, на каго можна разлічваць.

— А як вы прыйшлі на “Беларусьфільм”? Выбар 
прафесіі быў па закліку сэрца?

— Я апынулася тут выпадкова, па размеркаванні. Гэта 
былі 1980-я гады. Але на тэлеэкране мне часцей за ўсё тра-
пляліся дастаткова простыя работы (я па адукацыі мастак), 
і яны не надта ўражвалі. А потым мяне размеркавалі на 
“Беларусьфільм”. Мы рабілі і прамалёўку, і заліўку. І тое, 
што мы паглыбляліся ў працэс маляванага мультфільма і 
праходзілі розныя этапы яго стварэння, дало добры вопыт 
і ўяўленне пра кухню кінадзейнасці.

— Відаць, мультыплікацыя ўсё ж зацягнула...
— Напэўна. Спачатку мы з Алай Мацюшэўскай як мас-

такі-пастаноўшчыкі зрабілі свой першы лялечны фільм 
“Як Васіль гаспадарыў”, а потым ужо з’явіліся і іншыя кар-
ціны. Пайшлі самастойныя работы. З лялькамі было вельмі 
прыемна працаваць. Спачатку іх заказвалі ў Маскве, май-
стры-лялечнікі па эскізах рабілі нашых герояў. Так лялька 
пасля адыгрывала цэлы фільм.

Зараз з’явіліся новыя тэхналогіі аб’ёмнай анімацыі. Але 
ў любым выпадку пад канец праекта ўсе персанажы ўжо як 
жывыя, і ты ведаеш, як яны сябе паводзяць, на што яны здо-
льныя.

— Калі фільм зроблены і вы адпускаеце яго ў свабод-
нае плаванне, што адчуваеце? Ці адсочваеце, як ацэнь-
ваюць яго гледачы і калегі па цэху?

— Меркаванне гледачоў, калег, безумоўна, важнае 
для мяне. Але ёсць моманты прынцыповыя, якіх трэба 
прытрымлівацца. Інакш губляецца сэнс або стыль фільма.

Бывае, калі нешта ў выніку не атрымліваецца так, як 
хацелася, то першы час нават не можаш глядзець работу. 

ПРАФЕСІЯНАЛЫ

Невыпадковыя 
выпадковасці

НАЦЫЯНАЛЬНЫ КАЛАРЫТ

Апошнім разам на “Млын” я за-
вітвала гады два таму. І, шчыра прыз-
нацца, тады вырабаў з нацыянальным 
каларытам было значна больш.

— Раней было больш турыстаў, ды 
і нашы людзі часцей ездзілі за мяжу, 
таму і попыт на вырабы, аздобленыя 
арнаментамі, выцінанкай, быў боль-
шы, — тлумачыць рамеснік з Мінска 
Дзмітрый БОХАН.

Дзмітрый працуе з дрэвам. Выра-
бляе прыгожыя падносы, свяцільні. 
А таксама выразае асновы бірулек, 
падставак для сурвэтак ды мабільнага 
тэлефона, якія жонка аздабляе ў тэх-
ніцы “дэкупаж”. На многіх — белару-
скія арнаменты ды выцінанка. Робіць 
сямейная пара і “вечныя” календары з 
назвамі месяцаў, у тым ліку і на роднай 
мове.

— Мы б з радасцю рабілі календары 
выключна беларускамоўнымі, — кажа 
Дзмітрый. — Галоўнае, каб куплялі...

Раман Чаркашын з Віцебска вось 
ужо больш як 10 гадоў вырабляе 
стыльныя наручныя гадзіннікі, у тым 
ліку з беларускім арнаментам. Швей-
царскі механізм, корпус з цукровага 
клёну, арнамент і ўстаўкі на цыфербла-
це зроблены з афрыканскага дрэва — 
падук. Ёсць і гадзіннікі з арнаментам, 
які свеціцца ў цемры. Эфект дасягаец-
ца пры дапамозе адмысловай эпаксід-
най смалы.

—  М о й  п е р ш ы  г а д з і н н і к , 
дарэчы, быў з беларускага дубу з 
зялёным арнаментам, — згадвае 
майстар.  — Пастаянна эксперы-
ментую. Магу зрабіць любы гадзін-
нік на заказ. Вы можаце выбраць 
пароду дрэва, механізм, заказаць 
любую гравіроўку на цыфербла-
це. Можам зрабіць падарункавую 
драўляную скрынку.

Каштуе такі дызайнерскі гадзіннік 
248 рублёў, той, што свеціцца, — 198.

Аляксей Шкірман 
прыехаў на кірмаш разам 
з сястрой Марынай з 
Бабруйска. Майстры 
прывезлі з сабой арыгі-
нальныя падарункавыя 
наборы для вышывання 
ўпрыгажэнняў у тэхніцы 
мікравышыўкі. У набор 
уваходзяць інструкцыя, 
падушачка, канва, нітка, 
іголка, аснова для кулона 
(брошкі, бранзалета), рэ-
камендацыі па доглядзе.

— Фурнітура і ніт-
кі — якасныя, можна 
не баяцца, што нешта 
пацямнее ці аблезе, — 
пераконвае Аляксей. 
— Марына і яе муж 
Дзмітрый вышываюць 
прафесійна, а я прыду-
маў ідэю з абярэжнымі 

На выстаўку-кірмаш “Чароўны млын” хтосьці ходзіць па 
ўнікальныя падарункі, якія не знойдзеш у звычайнай 
краме, хтосьці — па натхненне. Мы ж пайшлі, каб 
паглядзець, што цікавае, звязанае з нацыянальнымі 
традыцыямі сёння прапаноўваюць беларускія майстры.

Каб сімвалы 
мелі 
абярэжную 
сілу

— Гэта непазбежна. Ты ст-
вараеш персанаж, і няма ніякай 
розніцы: гэты хлопчык з далёкага 
мінулага ці наш сучаснік. Проста 
вопыт дае разуменне, як герой 
можа дзейнічаць у пэўных сітуа-
цыях. У “Паданні пра гуслі” дзе-
вяцігадовы хлопчык сыходзіць на 
пошукі бацькі, які быў на вайне. 
А калі сцэнарый прачытаў мой 
брат, то спытаў: “Ён жа старэй-
шы мужчына ў сям’і, і сышоў?” 
І пасля гэтага важнага пытання 
ўзнікла сцэна, дзе герой выме-
ньвае сваю дудку на бохан хлеба 
(бо пакідае маці з малодшымі дзе-
цьмі), а толькі тады адпраўляецца 
ў дарогу. Вядома, фільм мог існа-
ваць і без гэтай сцэны, але тут 
вельмі важны жыццёвы момант...

— Ці адрозніваецца ўспрыманне вашых фільмаў у за-
лежнасці ад таго, аўдыторыя якой краіны яго глядзіць?

— Рэакцыя на ўбачанае заўсёды крыху розная. Але дзе-
цям цікавы герой, які дапамагае адказаць на свае пытанні, 
страхі, паказвае прыклад паводзін. У Германіі, напрыклад, 
вельмі ўважліва ставяцца да адпаведнасці фільмаў узросту 
гледачоў.

А ў Польшчы мне запомніўся хлопчык, які пасля прагляду 
“Падання пра гуслі” спытаў: “А чаму хлопчык, які крыўдзіць 
галоўнага героя, такі злы?” Мне здаецца, калі такія думкі ў 
дзіцяці ўзніклі, то ў яго ёсць усведамленне каштоўнасці інша-
га чалавека і для яго важна не нашкодзіць бліжняму.

Алена Драпко
Фота з архіва суразмоўцы

сімваламі. Вельмі адгукаецца ўва мне 
гэтая тэма. Сам я толькі адзін кулон 
вышыў у сваім жыцці — сімвал ба-
гацця (паказвае). Так што з мікра-
вышыўкай справіцца нават навічок.

— Чаму вырашылі зрабіць такія 
наборы? — цікаўлюся. — Можна ж 
было прадаваць выключна гатовыя 
вырабы.

— Каб сімвал меў абярэжную сілу, 
трэба вышыць яго сваімі рукамі, — ус-
міхаецца Аляксей.

— Ці рукамі любімага чалавека, — 
дадала Марына.

Юлія Курленя працуе ў цікавай 
тэхніцы стрынг-арт. З дапамогай ма-
латка, рознакаляровых нітак і малень-
кіх цвікоў стварае малюнкі на дрэве. 
Гэтая тэхніка прыдуманая ў Англіі ў 
XVІ стагоддзі. Пры дапамозе цвікоў 
і нітак англійская даследчыца Мэры 
Буль вучыла дзяцей геаметрыі. Сярод 
работ Юлі ёсць і беларускія абярэж-
ныя сімвалы.

— У школьныя гады я выступала 
ў народным ансамблі, таму мне бела-
руская сімволіка не чужая. Ды і по-
пыт ёсць. Адзін мужчына сам выбіраў 
абярэгі, якія павесіў над дзвярыма ў 
сваім доме. Сярод абярэгаў жанчы-
ны чамусьці часцей за ўсё выбіраюць 
агонь — сімвал мужчынскага пачатку. 
Даводзілася вышываць дэкаратыўнае 
пано ў выглядзе зубра, яго павезлі ў 
падарунак беларусам ажно ў Шры-
Ланку.

Аднойчы заказалі карту Беларусі з 
надпісам “Месца, дзе цябе заўсёды ча-
каюць”. На міжнацыянальнае вяселле 
рабіла фотарамкі, дзе контуры сцягоў 
дзвюх краін перакрыжоўваліся.

Шмат майстроў на кірмашы прапа-
ноўвала стыльнае адзенне з ільну.

— Цяпер у модзе льняныя кар-
дыганы, — кажа Таццяна Салдацен-
ка. — Кожны мой выраб — адзіны і 
непаўторны. Пагадзіцеся, не вель-
мі прыемна жанчыне, якая сядзіць 
у прэзідыуме ў першым радзе (а я 
шыю ў тым ліку і для беларускіх віп-
персон), сустрэць калегу ў такім жа 
касцюме.

Таццяна шые ўсё жыццё. Мела 
справу з рознымі тканінамі, у тым ліку 
і з замежным ільном. Паводле яе слоў, 
беларускі лён — найлепшы ў свеце.

Вельмі мне спадабаліся экапрынты 
“Дыханне траў” на тонкім ільне, зро-
бленыя Марынай Гушчай. А таксама 
габелены з сушаных траў і кветак, якія 

вельмі эфектна будуць глядзецца на 
сцяне. Чым не альтэрнатыва карціне?

— Традыцыя плесці і ткаць цы-
ноўкі з траў дайшла да нас з глыбокай 
даўніны, — расказвае майстрыха Юлія 
Гардзейка. — Збіраць травы і плесці з 
іх — суцэльнае задавальненне. На пра-
цягу ўсёй работы цешышся водарам 
траў і кветак. Зялёны дыванок можна 
ткаць і з лекавых зёлак. Такі габелен 
напоўніць дом водарам лета і ство-
рыць утульнасць. Ведаеце, што першае 
робяць людзі, калі бачаць такі габелен? 
Праводзяць па ім рукой. Так далікатна 
гладзяць, каб кожная траўка паспела 
“павітацца”. А потым утыкаюцца ў яго 
носам і ўдыхаюць пах. І тут ужо ў кож-
нага свае ўспаміны...

Ну і, вядома, які “Млын” без вышы-
ванак ды вышымаек?! Да іх дадаліся і 
прыкметы часу — маскі з валошкамі і 
беларускім арнаментам.

— Мы прадаём рознае адзенне, 
але вышымайкі заўсёды па попыце на 
першым месцы, — кажа прадстаўнік 
Faіny.by Ігар Каралёў. — Мая любімая 
тэма — валошкі. Калі былі Алімпійскія 
гульні, спартсмены з Эстоніі скупілі ў 
нас усе вышымайкі з валошкамі. Аказ-
ваецца, яны таксама лічаць валошку 
нацыянальнай кветкай. Мы не стаім 
на месцы, эксперыментуем не толькі з 
відамі арнаменту, але і з яго колеравай 
гамай. Вось, напрыклад, гэтая валошка 
мае ажно 18 адценняў аднаго колеру. 
Самы ж папулярны сярод нашых па-
купнікоў арнамент — “жыццё”.

Ігар Каралёў расказаў, што на-
пярэдадні Купалля адна страхавая 
кампанія закупіла ў іх вышымайкі на 
ўвесь калектыў. “Таксама ганарымся, 
што “Песняры” выступаюць у нашых 
вышыванках”.

Прыемна сустракаць на кірмашы 
і новыя маладыя твары. Ян Косцік 
займаецца адзеннем з вышыўкай 
зусім нядаўна. Працуе ў тандэме з 
татам, які прафесійна шые. Пачы-
налі з рынку ў Ждановічах. Цяпер 
у іх ёсць свая крама, дзе прадаюцца 
вышыванкі на кожны дзень: ільня-
ныя жаночыя сукенкі, байкі, кубай-
кі (куртка-байка) з нацыянальнай 
вышыўкай... Ян сам з задавальнен-
нем носіць вышыванкі, зробленыя 
ўласнымі рукамі. 

Яшчэ мне вельмі спадабалася ідэя, 
якую ажыццявілі ў дэкрэтным вод-
пуску дзве маладыя мамы. Вікторыя і 
Зоя прыдумалі набор для тэатра ценяў 

“Батлейка”. У тэатры 18 
фігур казачных герояў 
на магнітнай аснове. 
Яны лёгка прымацоў-
ваюцца да адмысловага 
экрана. З іх дапамогай 
можна разыграць адну 
з чатырох папулярных 
казак — “Рэпка”, “Кала-
бок”, “Церамок”, “Курач-
ка-раба” ці прыдумаць 
сваю гісторыю. Мы з му-
жам такую батлейку па-
дарылі на дзень нарад-
жэння сваёй хрэсніцы. 
Якраз нядаўна ездзілі да 
Івонкі ў госці, паказвалі 
дзеткам ценявы спек-
такль. Малыя былі ў за-
хапленні.

Калі шчыра, гэтым 
разам я нічога не пла-
навала набываць на 
“Млыне”. Але, як паказ-
вае практыка, з пустымі 
рукамі з кірмашу, дзе 
столькі адметных вы-
рабаў, сысці нерэальна. 
Рамеснік Віктар Шубін, 
тата 6 дзяцей, так апе-
тытна распавядаў пра 
свае драўляныя лыжкі з 
сімвалам сонца, што мне 
захацелася набыць адну 
з іх свайму сыну. Пакуль 
выбірала, даведалася 
вельмі шмат цікавага 
пра гаючыя ўласцівасці 
дуба, грушы, карэль-
скай бярозы, клёна, гра-
ба, алешыны. Майстар 
багата ўсяго ведае пра 
дрэвы, з якіх выразае 
свае вырабы. У выніку 
я набыла грэбень для 
валасоў з дубу ды лыж-
ку з рабіны. Дарэчы, 
менавіта рабіну Вік-
тар параіў пасадзіць на 
сваім участку бліжэй да 
дарогі. Бо дрэва ці куст 
з чырвонымі ягадамі 
спрадвеку служыць ма-
гутным абярэгам ад лю-
бой бяды, зайздрасці і 
сурокаў.

Надзея 
Дрындрожык

Фота 
Аліны Мазавец

ВЦаглінка ў імкненні 
захаваць спадчыну

ПРЭЗЕНТАЦЫЯ

Вадзяны млын у Жодзішках адноўлены дбаннем 
нашчадка яго гаспадароў.

— Вельмі прыемна ад таго, што ў Беларусі ёсць людзі, 
якія могуць дасягнуць поспеху ў асабістай справе, зрабіць 
свой бізнес, але пры гэтым вельмі трапятліва ставіцца да 
малой радзімы. Стварыць музей побыту, аднавіць млын, 
пабудаваць капліцу для тых, хто ўжо з прычыны ўзросту 
не можа трапіць у касцёл... Насамрэч гэта ўсё дарагога вар-
та, — адзначыла падчас прэзентацыі генеральны дырэктар 
Нацыянальнай бібліятэкі Беларусі Аксана Кніжнікава.

Новае прэзентаванае выданне — гэта ўнікальная маг-
чымасць зацікаўленым чытачам паглыбіцца ў гісторыю 
роднага краю, у гісторыю млынарства. У кнізе сабраны сот-
ні фотаздымкаў тых мясцін, дзе працавалі некалі і захавалі-
ся да сёння вадзяныя млыны. Тут адлюстравана багацце 
разнастайнай архітэктуры вадзяных млыноў, прыведзены 
творы мастакоў, змешчаны звесткі пра млыны з архіваў.

— Вадзяныя млыны — эта вельмі важная гісторыка-
культурная спадчына Беларусі. Амаль забытая, занядбаная, 
якая патрабуе сёння пільнай увагі. Таму што, як вядома, 
млыны (а вадзяныя млыны складалі большасць) на Бела-
русі з’яўляліся вельмі важнымі не толькі прамысловымі, 
але і сацыяльна-культурнымі аб’ектамі, дзе людзі збіраліся 
не толькі зрабіць канкрэтную справу, але і падзяліцца на-
вінамі, абмеркаваць нешта... Я ўспамінаю, калі мае бацькі 
ехалі на млын, тата збіраўся нібы на свята. Ён рыхтаваў-
ся, бо вёз туды самае дарагое — збожжа, якое ён сам вы-
расціў, каб дамоў прывезці муку, што стане потым асновай 
для хлеба, — расказвае старшыня Беларускага фонду куль-
туры Тадэвуш Стружэцкі. — Да таго ж уладаль- нікі 
млыноў заўсёды былі не толькі заможнымі, 
але і вельмі адукаванымі людзьмі. Яны 
карысталіся заслужанай павагай ся-
род аднавяскоўцаў, сярод жыхароў 
мястэчак, гарадоў.

Менавіта так аўтар прэ-
зентаванага выдання і 
зрабіў тады, калі даў 
“ н о в а е  ж ы ц ц ё ” 
вадзяному млыну, 
які некалі належаў 
яго сям’і. Дзякуючы 
неабыякавасці і жадан-
ню пакінуць важныя 
сведчанні мінулага на 
роднай зямлі Франці-
шак Жылка стварыў Музей 
вадзянога млына ХVІІІ ста-
годдзя ў аграгарадку Жодзішкі 
ў Смаргонскім раёне. Мясціны 
там маляўнічыя, і гісторыя ў іх ціка-
вая. Жодзішкі размешчаны на беразе 
ракі Віліі і вядомыя з пачатку ХVІ стагоддзя. В а д з я н ы 
млын тут пабудавалі ў 1781 годзе. І сёння кожны наведваль-
нік ці то з Беларусі, ці то з замежжа можа не толькі ўбачыць 
яго ў дзеянні, але і здабыць непаўторны вопыт работы на 
ім. Пры жаданні любы чалавек здольны тут сваімі рукамі 
змалоць збожжа на муку, з якой потым выпякаецца хлеб... 
Такое відовішча нікога, мяркую, не пакіне без эмоцый і но-
вых ведаў. Як і кніга аўтара пра млынарства на беларускіх 

землях. Сам аўтар на прэзентацыі кнігі, 
дарэчы, таксама згадваў той час, калі 
прыходзіў на млын шасці-сямігадовым 

хлопчыкам і заставаўся пад вялікім ура-
жаннем ад таго, як усё там працавала...

— Для мяне было важна зафіксаваць, у 
якім стане знаходзяцца будынкі млыноў на па-
чатку ХХІ стагоддзя. Кніжка беларускамоўная, 
і пры чытанні вы заўважыце, што ў ёй шмат 

тэхнічнай лексікі, але па-беларуску мне было 
нават прасцей падабраць патрэбнае слова, — 

дзеліцца аўтар выдання “Млынарства Бе-
ларусі: гісторыя і сучаснасць” Францішак 
Жылка. — У гэтай кнізе адлюстравана 
больш за 150 млыноў. І гэта неабавязкова 
будынкі, могуць быць і падворкі. Бо сён-

ня ёсць розныя варыянты, дзе такія млыны 
былі. Ёсць млыны, дзе сёння жывуць людзі. Там 

пад падлогай цячэ вада, але ўмовы для жыцця нармальныя, 
і вільгаці таксама не адчуваецца. Але ёсць млыны, дзе буды-
нак у добрым стане, і ніхто не можа вырашыць, пад што яго 
прыстасаваць. А можна было б іх для розных мэт выкары-
стаць: для жылля, экспазіцыі цікавыя ладзіць...

Дарэчы, экзэмпляр кнігі падчас прэзентацыі ўрачыста 
перадалі і ў фонд Нацыянальнай бібліятэкі.

Алена Драпко

Старадаўні 
падмурак 

млына ў 
Жодзішках 

(ХVІІІ 
стагоддзе) 

мае 
прыгожую 
каменную 

кладку, 
аздабленне  

глядзіцца 
нібы твор 

мастацтва

Дзякуючы намаганням і сродкам 
Францішка Жылкі на базе вадзянога 
млына ў вёсцы Жодзішкі цяпер 
створаны культурна-вытворчы 
асяродак. У «Жылкаў млын» едуць 
тыя, хто жадае адкрыць для сябе 
неспазнаную Беларусь з яе даўнімі 
традыцыямі, майстэрствам і 
вынаходкамі сучасных майстроў, 
якія не могуць жыць без творчага 
выяўлення на карысць малой 
радзімы, наогул Бацькаўшчыны. Францішак Жылка падчас прэзентацыі

Калі ў чалавеку спалучаюцца якасці прадпрымальніка, мецэната і цікаўнага 
даследчыка, то вынік можа быць вельмі плённы. Добры таму прыклад — асоба 

Францішка Жылкі. Нядаўна ў Нацыянальнай бібліятэцы Беларусі была прэзентавана 
яго кніга “Млынарства Беларусі: гісторыя і сучаснасць”. Але гэтае выданне — 

своеасаблівы працяг добрых спраў, якія робіць яе аўтар для нашай краіны 
і для сваёй малой радзімы ўжо не першы год.

ПАДАРОЖНІЧАЕМ РАЗАМ

Жывуць легенды 
ў Геранёнах

Старадаўняе мястэчка Геранёны, якое славіцца яблыневым садам, фабрыкай 
кветак, вялікім возерам, дзе водзіцца шмат рыбы, уваходзіць у турмаршрут 
“Залатое кальцо Іўеўшчыны”, што ў Гродзенскай вобласці. У нашы дні мястэчка 
вабіць турыстаў і сваёй мінуўшчынай: гісторыяй трагічнага кахання беларускіх 
Рамэа і Джульеты — караля Жыгімонта ІІ і Барбары Радзівіл, а таксама 
парэшткамі замка ХV–XVI стагоддзяў, у якім яны былі шчаслівыя.

У пару, калі мы падарожнічалі 
ўздоўж дзяржаўнай мяжы Беларусі 
(красавік — жнівень 1996-га), і паду-
маць не маглі, што гадоў праз 25 месцы, 

праз якія ішлі, стануць такімі прываб-
нымі для турыстаў. І што веламаршрут 
Іўе — Суботнікі — Жамыслаўль — Ге-
ранёны — Ліпнішкі — Іўе працяглас-

цю 70 км (можа быць і даўжэйшым у 
залежнасці ад аб’ектаў наведвання) 
назавуць “Залатым кольцам Іўеўшчы-
ны”. А мы ж фактычна прайшлі боль-

шую яго частку.
Сёння велатурыстам і 

тым, хто аддае перавагу аўто 
і аўтобусам (спецпалос на 
дарогах мясцовага значэння 
для веласіпедыстаў пакуль 
няма) прапануецца наведаць 
Іўеўскі музей нацыянальных 
культур, мячэць, касцёл Свя-
тых апосталаў Пятра і Паўла, 
царкву Святога мучаніка не-
маўляці Гаўрыіла Беластоц-
кага, будынак былой сінаго-
гі, Іўеўскую крыніцу (г. Іўе), 
касцёл Святога Мікалая, руі-
ны замка XV–XVI стагоддзяў 
(Геранёны), касцёл Святога 
Уладзіслава, магільны склеп 
роду Умястоўскіх (Субот-
нікі), сядзібу Умястоўскіх 
(Жамыслаўль), касцёл Свя-
тога Казіміра (Ліпнішкі). Ка-
рацей: ёсць шмат чаго ціка-
вага.

П а с л я  Ж а м ы с л а ў л я 
рушылі мы палявою даро-
гай да мястэчка Суботнікі, 
дзе і сустрэлі пагранічнікаў, 
з якімі павіталіся. Тыя нават 
не праверылі нашы дакумен-
ты. Відаць, таму, што былі мы 
спакойныя, у іх пацікавіліся: 
адкуль самі хлопцы, ці па-

дабаецца служба… Ды яшчэ важкім 
аргументам на карысць таго, каб не 
хвалявацца ў прымежжы, быў наш 
афіцыйны дакумент за подпісам тага-
часнага камандуючага пагранічнымі 
войскамі Маркоўкіна В. Ф. Дакумент 
сведчыў, што мы, журналісты, можам 
свабодна перамяшчацца ў прыграніч-
най зоне “з мэтай вывучэння культу-
ры і традыцый беларускага народа”. 
Пагранічнікі нам і параілі агледзець 

м я с ц о в ы 
к а с ц ё л 
С в я т о г а 
Уладзісла-
ва. Крыху 
пазней не-

падалёк ад яго, у цэнтры Суботнікаў 
мы адпачылі, замалявалі ў дзённіку 
алоўкам прыгожыя па форме вітражы 
касцёла ХІХ стагоддзя. Даведаліся ад 
мясцовых жыхароў, што храм з высо-
кай трох’яруснай званіцай, вытанча-
ным шпілем, які ўзносіцца высока ў 
неба, — асновная славутасць мястэч-
ка.

Цяпер з інтэрнэта ведаем, што 
храм той будавалі Уладзіслаў і Яніна 
Умястоўскія — гаспадары палаца ў 
Жамыслаўлі. Асвечаны будынак быў 
у 1904 годзе, у ягонай крыпце і паха-
валі яго заснавальніка, а затым туды 
былі ўнесены астанкі яго сваякоў. Пра 
тое паведамляе мемарыяльная дошка, 
усталяваная ў 1931 годзе ў крыпце хра-
ма, дзе знаходзіцца фамільны магіль-

ны склеп Умястоўскіх. На тым надма-
гіллі, што прызначалася для Яніны 
(прадбачліва паклапацілася пра яго 
сама), няма ні імені, ні дат. Як пазней 
мы даведаліся, графіня памерла ўда-
лечыні ад родавага гнязда — у Рыме…

У Суботніках мы не затрымаліся, 
вырашылі рухацца ў бок Геранён. Па 
дарозе сустрэлі вельмі прыемнага ча-
лавека, які вяртаўся дамоў з працы. І 
па рабочым запыленым адзенні тое 
было відаць, і па стоме… Але жывыя 
вочы колеру валошак на смуглым тва-
ры свяціліся… І тое немагчыма было 
не заўважыць. Ён яшчэ звярнуў на 
сябе нашу ўвагу нейкай унутранай 
годнасцю, сказалі б, нават інтэлігент-

насцю, што ўласцівая многім вяскоў-
цам, з якімі даводзілася сустракацца 
ў тых месцах. Ну нездарма ж кажуць: 
якасці высокародства перадаюцца 
праз пакаленні. Чаму б і не быць на-
шаму знаёмаму нашчадкам тых князёў 
ці іхніх фаварытаў, якіх у тых месцах 
пару-тройку стагоддзяў назад жыло 
нямала. Як даведаліся, працаваў наш 
суразмоўца на той час трактарыстам 
калгаса “Суботнікі” Іўеўскага раёна 
(цяпер там камунальнае вяскова-гас-
падарчае унітарнае прадпрыемства 
“Суботнікі”). Праца, як вядома, ня-
лёгкая: пыл, грукат, напружанне… 
Трактары ж тады былі зусім не такія, 
як цяпер.

Праз некаторы час у дзённіку мы 
запісалі “Сустрэлі трактарыста з чы-

стымі блакітнымі вачыма з вёскі Квят-
коўцы. Ён зацікавіўся: хто мы і адкуль. 
Жонка ў яго, казаў, настаўніца, філо-
лаг. У што верыць, спыталі. У сэрца, 
адказаў: бо яно не падвядзе. Працуе 
шмат, прычым нават у выхадныя…”

Мы пазванілі на днях (пачатак лі-
стапада 2021 года) у Квяткоўцы і да-
ведаліся: Іван Сцяпанавіч Васілеўскі з 
жонкай Фаінай Віктараўнай на пенсіі. 
У іх трое дарослых дзяцей. Дзве дачкі 
і сын, чацвёра ўнукаў, двое праўнукаў, 
і трэцяга чакаюць. “Як збярэцца 13 
чалавек за адным сталом (і гэта без 
унукаў і праўнукаў), так і сэрца раду-
ецца, — расказвае Фаіна Васілеўская. 
— Усе вывучыліся. Праўда, жывуць не 

з намі. Сын у Піцеры асеў, адна дачка 
— у Гродне, філолаг, другая таксама 
філолаг: у Лідскім раёне ў мястэчку 
Дворышча ў школе выкладае. Яна ў нас 
часцей бывае: недалёка ж. Адна ўнучка 
на медыка вывучылася”. Увогуле, сям’я 
Васілеўскіх, так было чуваць па інта-
нацыях маёй субяседніцы, добрая, ба-
цькоў у ёй паважаюць, хоць і не часта 
ўдаецца ўсім разам сустракацца, “хіба 
што на святы”. 

Мы ўжо не раз казалі пра тое, што 
акрамя замкаў і храмаў, якія бачылі 
падчас вандроўкі, вялікай каштоў-
насцю былі сустрэчы з людзьмі. Дык 
вось Іван Васілеўскі — адзін з тых 
добразычлівых і сціплых беларусаў-
працаўнікоў, якіх памятаем з часу 
вандроўкі. Наш паклон яму не толькі 

Касцёлу Святога Уладзіслава ў мястэчку Суботнікі больш за 100 гадоў. З часам храм гэты, кажуць, зусім не 
змяніўся, да таго ж не страціў ніводнага прадмета свайго інтэр’ера. Касцёл гэты ўзведзены на сродкі мясцовых 

уладароў са знакамітага роду Умястоўскіх, і паглядзець там ёсць на што.

Геранёны сёння

за старанную працу на зямлі, але і за 
шчырасць, сардэчнасць, здольнасць 
адклікнуцца, выслухаць, дапамагчы.

Такія людзі — нібы каштоўныя 
брыльянцікі, залацінкі на нашым шля-
ху ў трыдзясятае царства.

У Геранёны прыйшлі позна, пераа-
долеўшы 30 км (пра тое сведчыць запіс 
наступнага дня ў дзённіку). Начавалі ў 
спартзале мясцовай сярэдняй школы. 
Размясціла нас там дырэктар Ніна 
Гаўраева. Яе мы адшукалі дома: людзі 
падказалі, дзе жыве. У дырэктаркі быў 
вясёлы настрой і жаданне праявіць 
гасціннасць. Толькі што, як сказала, 
яна праводзіла гасцей, з якімі святка-
вала свой дзень нараджэння. Спада-
рыня Ніна і вершы свае нам чытала. 
Праўда, мы тады слухачы былі “нія-
кія”: хутчэй бы спаць, валіліся з ног ад 
стомы… Гатовы былі зваліцца прама 
на спартыўныя маты, не раскладваю-
чы спальнікі. Але даводзілася цярпець, 
каб не выглядаць няўдзячнымі, таму ў 
меру сіл падтрымлівалі размову.

На раніцу пасля снедання знаёмілі-
ся са школай. Вось як пра тое пішам у 

дзённіку: “На 
ўсю школу ў 
Геранёнах было 
тады 400 дзя-
цей. Некаторыя 
з іх ходзяць у 
школу за 5-7 
км. Вясковая 
школа працуе 
ў адну змену. 
Такіх тыповых 
школ у раёне 5, 
а настаўнікаў 
40”.  Спыт а лі 
ў дырэктаркі 
пра маральную 
ат м а с ф е р у  ў 
школе. Адказа-
ла: “Імкнёмся 
с тв араць т а-
кую, каб усім 
нам было жыць 
цікава. Вывуча-
ем родны край. 
Пажывілка Зоя 
Вікенцеўна — 
менавіта яна падарожнічае з дзецьмі. 

Мы аб’ездзілі ўсю 
Беларусь.  Да таго 
ж у школе ёсць 2 
танцавальныя гру-
пы, 2 фальклорныя 
калектывы. Пішам 
і  гісторыю нашай 
вёскі. Ёсць вялікая 
рукапісная кніга. Вы-
кладаецца ў школе 
прадмет “Сусветная 
мастацкая культура” 
— уведзены з 1989 
года.  Школьнікі з 
педагогамі адшукалі 
ранейшы герб Ге-
ранёнаў — ён ёсць у 
кнізе Анатоля Цітова 
“Гарадская геральды-
ка Беларусі”. На гер-
бе выява: у зялёным 
полі чырвонае сэр-
ца, пранізанае мя-
чом. Атрыманы быў 
мястэчкам герб той 
25 мая 1792 года”.

Менавіта ў школе 
пасля знаёмства, гу-
таркі з Аленай Сма-
лянічэнкай, якая ў 
той час арганізоўвала 
з дзецьмі работу па 
даследаванні гісто-

рыі краю, мы падахвоціліся агледзець 
мясціны, дзе ўсё дыхала даўніной. 
Дарэчы, Алена Іванаўна — пісьменні-
ца, краязнаўца. Нарадзілася ў вёсцы 
Кудэйшы на Іўеўшчыне. Закончыла 
Гродзенскі дзяржпедінстытут імя Янкі 
Купалы. Працавала ў Геранёнскай шко-
ле педагогам-арганізатарам, выклада-
ла сусветную мастацкую культуру. А 
нядаўна Іўеўскай раённай бібліятэцы 
Алена Іванаўна падаравала дзве свае 
кніжкі “Геранёны”: даведачна-інфар-
мацыйны матэрыял” і “Касцёл Святога 
Мікалая ў аграгарадку Геранёны”, якія 
сёння можа ўзяць і пачытаць кожны.

Ад спадарыні Алены мы ў 1996-м 
даведаліся, што паселішча было вядо-
мае з ХІІІ стагоддзя як Геранёны Мура-
ваныя ці Гаштольдавы. І ўся ранейшая 
гісторыя мястэчка звязана з адным 
з наймоцных шляхетных родаў у Вя-
лікім Княстве Літоўскім. Пра тое сён-
ня шмат звестак у інтэрнэце. Цікава, 
што Магдэбургскае права Геранёнам 
падараваў кароль Аўгуст Панятоўскі 
ў 1752 годзе, а ў 1792-м быў зацвер-
джаны герб Геранёнаў. Пра яго мы 
распытвалі ў спадарыні Алены. Яна і 
расказала нам гісторыю кахання Бар-
бары Радзівіл і князя (пазней караля) 
Жыгімонта. Помніцца, сядзелі мы за 
партамі ў адным з класаў і з цікавас-
цю, не без хвалявання слухалі раман-
тычна-драматычны аповед, які потым, 

каля руін замка, дзе Барбара жыла 4 
гады, падштурхнуў нас да думкі: міну-
лае заўсёды побач з намі.

А гісторыя, калі коратка, была та-
кая. Увосень 1543-га 24-гадовы вялікі 
князь Жыгімонт ІІ Аўгуст, пакінуўшы 
рэзідэнцыю ў Вільні, адправіўся ва 
ўладанні сваіх васалаў, каб разабрац-
ца з прэтэнзіямі, скаргамі мясцовай 
шляхты, а заадно пацешыцца на злад-
жаных для яго шматлікіх балях і па-
ляваннях. У часе паездкі павінен ён 
быў вырашыць пытанне пра вялізную 
спадчыну роду Гаштольдаў. Апошні 
прадстаўнік тае дынастыі па мужчын-
скай лініі, ваявода Станіслаў Гаштольд, 
памёр у 1542-м ва ўзросце 35 гадоў, не 
пакінуўшы спадчынніка. Паводле 
законах таго часу маёмас-
ць роду ў такіх 
в ы п а д -

ках пераходзіла да вялікага князя і ўжо 
ён вырашаў яе далейшы лёс.

Некалькі гадзін, якія збіраўся вя-
лікі князь правесці ў Геранёнскім за-
мку, пераўтварыліся спачатку ў дні, 
затым і ў тыдні... Прычынай таму была 
прыгажуня-ліцвінка Барбара з вядо-
мага княжацкага роду Радзівілаў. У 
пятнаццаць гадоў выдалі яе замуж за 
Станіслава Гаштольда. Жаніцьба тая 
была вынікам палітычнага разліку і не 
прынесла сужонкам шчасця. Пражылі 

ў шлюбе нядоўга, толькі пяць гадоў, 
ды і тыя для Барбары былі абцяжара-
ныя частымі здрадамі мужа. У 1542-м 
Станіслаў памёр, пакінуўшы яе двац-
цацігадовай удавой. Вялікі князь быў 
знаёмы з шлюбнай парай Гаштольдаў, 
не раз сустракаўся з імі на балях у 
Вільні. Сам Жыгімонт II Аўгуст так-
сама быў жанатым чалавекам (з 1543 
года), але сваю жонку Елізавету Габс-
бург (Аўстрыйскую), дачку імператара 
Свяшчэннай Рымскай імперыі Ферды-
нанда I, ён першапачаткова, як і яго 
маці — каралева Бона С ф о р ц а , 
паходжа ннем 
італьян-

ка — не прыняў. І каралева памерла ў 
1545 годзе. На шлюбе ж настаяў баць-
ка Жыгімонт I Стары і тая частка яго-
ных вяльможаў, якая жадала збліжэн-
ня з аўстрыйскім дваром.

Пра самога Жыгімонта II Аўгуста 
пісалі, што быў гэта высакародны 
брунет з невялікай барадой, сярэдня-
га росту, які не атрымаў у спадчыну 
атлетычнай знешнасці бацькі, але вы-
датна валодаў зброяй, быў загартава-
ны ў рыцарскіх турнірах і шматлікіх 

паляўнічых забавах. Ад маці ён пера-
няў тонкі мастацкі густ, цікавасць да 
мастацтва. У Вільні заснаваў бібліят-
эку, для якой скупляліся кнігі па ўсёй 
Еўропе.

Калі вялікі князь прыехаў у Геранё-
ны, то пабачыў там не няшчасную ўда-
ву, а маладую, прывабную асобу. Па-
водле апісанняў сучаснікаў, Барбара 
была ці не самай прыгожай жанчынай 
дзвюх дзяржаў — Польшчы і ВКЛ. Яе 
дасканалыя прапорцыі, вытанчанасць 
манер, зграбнасць, далікатны позірк і 
ласкавая гаворка выклікалі захаплен-
не мужчын.

Увесь кастрычнік 1543 года яны 
правялі разам... Іхні шлюб 

(заключаны ў 1547-
м)  ама ль год 

быў та-

емным… Толькі калі ў 1548-м па-
мёр Жыгімонт I Стары і вялікі князь 
літоўскі Жыгімонт II Аўгуст атрымаў 
польскую карону, высветлілася: у ма-
ладога караля ёсць жонка-ліцвінка. 
Тая навіна не спадабалася як магнатам 
абедзвюх дзяржаў, так і маці новага ка-
раля, якая люта ўзненавідзела абран-
ніцу сына. Бона Сфорца патрабавала 
неадкладнага разводу, але сын быў 
непахісны. 1 снежня 1550 года Барба-
ра Радзівіл была каранаваная і стала Фрагмент карціны "Прывід Барбары Радзівіл". Мастак Ян Мацейка.

Барбара Радзівіл і Жыгімонт II Аўгуст. 
Літаграфія з калекцыі мастакоў Валянціна і Ліліі Варэцаў. 

У 1519 годзе князь Альбрэхт Гаштольд пабудаваў цагляны касцёл Святога Мікалая. У архітэктуры выкарыстаны элементы позняга барока і 
класіцызму. Ён і дагэтуль ахутаны духам беларускага сярэднявечнага дойлідства з дзіўнай і шматвяковай гісторыяй. 

Абнесены мураванай сцяной. Гэты храм прыцягвае да сябе як турыстаў, так і паломнікаў, якія прыязджаюць на гэтыя землі.

ПАДАРОЖНІЧАЕМ РАЗАМ

каралеваю Польскай дзяржавы. Поль-
ская шляхта вымушана была скарыцца 
волі свайго караля. Але не скарылася 
ёй Бона Сфорца… Яна ненавідзела род 
Радзівілаў, прыкладавала ўсе намаган-
ні, каб Сейм не каранаваў Барбару. 
Дарэчы, для паспяховага вырашэння 
пытання Мікалай Радзівіл Чорны спе-
цыяльна ездзіў у Рым да папы. Карале-
ва-маці, не дамогшыся свайго, таемна 
пакінула Кракаў, з’ехала на радзіму — 
у Італію. Забрала з сабой увесь свой 
двор, але пакінула агентаў з заданнем 
атруціць ненавісную нявестку. Сярод 
іх быў яе асабісты аптэкар Монці, спе-
цыяліст па ядах, ураджэнец Фларэн-
цыі. Кажуць, ягоны павольнадзейны 
яд за паўгода загубіў Барбару, і паміра-
ла яна ў страшэнных муках.

Кароль працягваў любіць сваю Бар-
бару ўсё астатняе жыццё. Пасля смерці 
каханай вырашыў увекавечыць яе па-
мяць. І гэта яму ўдалося. Знакаміты, 
апеты Адамам Міцкевічам ды іншы-
мі паэтамі абраз Божай Маці Вастра-
брамскай быў напісаны з партрэта 
Барбары Радзівіл. Гэта пацвярджаюць 
многія даследчыкі. Больш падрабязна 
пра гісторыю таго кахання можна па-
чытаць тут http://www.poznaibelarus.
by/barbara_radzivill/ . 

Паводле падання, душа Барбары 
з тых далёкіх часоў не знайшла су-
пакаення, бадзяецца на зямлі. Чаму 

так? Бо, кажуць, у Нясвіжскім замку, 
родавым гняздзе Радзівілаў, калдун 
пан Твардоўскі ў прысутнасці караля 
Жыгімонта з дапамогай чарадзейнага 
люстэрка правёў рытул яе вяртання з 
мёртвых. І хоць было забаронена кара-
лю дакранацца да прывіда, што ўзнік, 
але ж, пабачыўшы аблічча каханай, ён 
не мог утрымацца. Прывід растварыў-
ся ў паветры і, мяркуюць, душа не зма-
гла вярнуцца ў іншы свет, пасялілася ў 
Нясвіжскім замку. Перад жывымі яна 
нібыта з’яўляецца ў чорным адзенні: 
у знак жалобы па сваім загубленым 
каханні. Ва ўладальнікаў замка скла-
лася ўражанне, што яна папярэдж-
вае, калі пагражае ім якая небяспека 
— вайна, хваробы. З сярэдзіны XVIII 
стагоддзя Чорная Панна нібыта ўзяла 
на сябе новыя абавязкі: сачыць за па-
водзінамі маладых прыгожых дзяўчат 
і жанчын. Падчас баляў яна ў цёмных 
месцах правучвала тых прыгажунь, 
якія дазвалялі сабе празмерна ад-
крытыя ўборы. Немцы падчас вайны, 
знаходзячыся ў акупаваным Нясвіжы, 
вельмі баяліся Чорнай Панны і калі ба-
чылі ў парку што-небудзь чорнае, то з 
крыкам “Шварц фрау!” стралялі ў тым 
напрамку ды беглі хавацца.

Гісторыю кахання Жыгімонта II 
Аўгуста і Барбары Радзівіл сучаснікі 
параўноўвалі з гісторыяй Рамэа і Джу-
льеты. Яе апявалі, паэтызавалі як у 

эпоху Адраджэння, 
так і ў наступныя 
часы. Былі і  ёсць 
розныя меркаванні 
наконт гэтай драмы. 
Аднак ніхто не можа 
адмаўляць глыбіню 
пачуццяў Жыгімон-
та і Барбары, якія 
ўнеслі ў нацыяналь-
н у ю і  с усв е тн у ю 
гісторыю чалавецтва 
яшчэ адно пацвярджэнне: вялікае, са-
праўднае пачуццё кахання здараецца ў 
нашым свеце.

Расказвала нам спадарыня Алена і 
пра тое, якія таленавітыя людзі жывуць 
у Геранёнах, прапанавала пазнаёміцца 
з народным музыкам Іванам Стан-
кевічам з вёскі Сіняўшчыны, з адной 
цікавай шматдзетнай песеннай сям’ёй 
у Геранёнах, але ж нам трэба было ру-
хацца па маршруце. Мы былі вельмі 
ўдзячныя захопленай гісторыяй на-
стаўніцы, якая пра сябе сказала: “Я тут 
як летапісец Пімен: вяду летапіс краю”.

У Геранёнах непадалёк ад руін за-
мка ўзвышаецца велічны й прыгожы 
касцёл Святога Мікалая — храму ўжо 
хутка будзе 500 гадоў. Выбудавалі ка-
менны гатычны касцёл у 1529-м на 
сродкі віленскага ваяводы Альбрэх-
та Гаштольда, і менавіта ў тым храме 
1537-м быў асвечаны шлюб яго сына 

Станіслава і Барбары Радзівіл. На кас-
цёле ёсць мемарыяльная дошка ў го-
нар Оскара Корвін-Мілеўскага (1817–
1906) — аднаго з уладальнікаў Геранён, 
пахаванага ў сакрыстыі касцёла, якую 
дабудаваў ён за ўласныя грошы ў 1859-
м. А каменная званіца створана была 
ў 1855 годзе архітэктарам Томашам 
Тышацкім.

— Мястэчка атрымала магутнае 
развіццё ў часы, калі мясцовы калгас 
“XXII партз’езд” узначальваў леген-
дарны Уладзімір Баум, які там і атры-
маў званне Героя Сацыялістычнай 
Працы, — гэта ў 2018-м расказваў на-
шым калегам з “Гродзенскай праўды” 
старшыня Геранёнскага сельвыканка-
ма Віктар Вершаловіч. — На моцнай 
вытворчай базе развівалася і бытавая 

сфера. Новы імпульс у развіцці атры-
мала вёска ў 2006 годзе: тут пабудавалі 
дамы ў адпаведнасці з Прэзідэнцкай 
праграмай.

У Геранёнах створаны ўсе ўмовы 
для жыцця, працы, адпачынку, развіц-
ця. Інфраструктура — як у горадзе, 
пры тым добрая экалогія. Сярэдняя 
школа, дзіцячая школа мастацтваў, 
дзіцячы сад, дом культуры, урачэбная 
амбулаторыя, аптэка, аддзяленні бан-
ка і сувязі, сталовая (дзе праводзяць і 
ўрачыстасці), лазня, шэсць магазінаў, 
два возеры для мясцовага люду і гас-
цей аграгарадка. І турыстам тут ёсць 
на што паглядзець. Вялікую цікавасць 
выклікаюць руіны замка. Здавалася б, 
што ў іх такога: руіны ды руіны… Але 
ж гэта нібы своеасаблівы партал, каб 

заглянуць у мінуўшчыну. Падключыць 
уяўленне ды ўбачыць унікальную для 
тых часоў сістэму абароны замка. Іна-
вацыяй тады было стварэнне вакол 
муроў равоў і насыпаў — бо калі ўзвя-
лі замак, то артылерыя не мела яшчэ 
належнай моцы, каб разбурыць такія 
ўмацаванні.

Сёння Геранёнам прысвечана ня-
мала песень. Некаторыя з іх — “Пры-
язджайце ў Геранёны”, “Наш куток” 
напісаў на словы Алены Смалянічэн-
кі, нашай знаёмай, кампазітар Яўген 
Карпуць. Яскравая штогадовая падзея 
ў культурным жыцці Геранён — тэа-
тралізаваны паказ “На балі ў Барбары 
Радзівіл”. І сёлета ў кастрычніку баль 
зноў збіраў аматараў падобных дзеяў.

Валянціна і Іван Ждановічы

Сёння на месцы замка, дзе 4 гады жыла Барбара Радзівіл, захаваліся толькі земляныя валы і невялікія фрагменты мураваных сцен. Першыя сур’ёзныя 
пашкоджанні замак атрымаў падчас вайны 1654 — 1667 гадоў. Але пасля таго быў адноўлены. У гады ж Паўночнай вайны (1700-1721) замак узарвала 

шведскае войска, і ніхто ўжо не ўзяўся за аднаўленне ягонай былой велічы. У нашы дні руіны замка закансерваваныя. 

Алена Смалянічэнка, пісьменніца, краязнаўца заўсёды з імпэтам апавядае 
пра гісторыю кахання Барбары Радзівіл і караля Жыгімонта, а таксама пра 
беларускага мастака  Напалеона Орду, які ў 1875 г. напісаў карціну руінаў 

замка. А яшчэ яна аўтар песень — "Прыязджайце ў Геранёны", "Наш куток".

ПАДАРОЖНІЧАЕМ РАЗАМ

ПОСПЕХ

У бліскучым 
стылі

Зборная Беларусі па мастацкай гімнастыцы на чэмпіянаце свету ў 
Японіі паказала найлепшы вынік у гісторыі сваіх выступленняў

не разумець, але не прымаць яго немагчыма — ён лашчыць 
погляд, як усякае высокае мастацтва. Росквіт жа выканаў-
цаў прыпадае на ўзрост незвычайна юны, чэмпіёнкі, як 
правіла, прымудраюцца спрасаваць і ўкласці свае насы-
чаныя кар’еры ў два імклівыя алімпійскія цыклы, пасля 
чаго пакідаюць вялікі дыван ва ўзросце, калі ў іншых відах 
спорту ўсё толькі пачынаецца. Сёстрам Аверыным зараз па 
23 гады, Яўгенія Канаева выйгравала два сваіх алімпійскіх 
золата ў 18 і 22, Маргарыта Мамун — у 21, Аліна Кабаева 
бліскала з 16 да 23…

Для нашых прым, якія ярка выступілі ў Кітакюсю, ме-
навіта цяпер надыходзіць залаты час росквіту: Аліне Гар-
насько ў жніўні споўнілася 20 гадоў, Анастасіі Салас сёння 
19.

Гарнасько віхурай уварвалася ў пул элітных гімнастак 
у гэтым сезоне, выйграўшы бронзу ў Токіа 2020 і завая-
ваўшы чатыры ўзнагароды першынства планеты: серабро 
ў мнагабор’і, а таксама золата, серабро і бронзу ў асобных 
відах — вынік надзвычайны! Калі атрымаецца пазбегнуць 
траўмаў і зрываў, то да Парыжа-2024 Аліна цалкам можа за-
махнуцца на пакуль нікім не пераўзыдзены ў Беларусі вынік 
яе асабістага трэнера Марыны Лобач, ва ўзрушаючым сты-
лі, якая выйграла Алімпіяду ў Сеуле-1988. Але і Салас пры 
гэтым ні ў якім разе нельга скідаць з рахункаў — дзяўчына 
яна не менш таленавітая і працавітая, чым яе сяброўка па 
камандзе, хоць і адышла часова на запасныя пазіцыі. Не 
варта забываць, што менавіта Салас выйграла ў 2020 годзе 
чэмпіянат краіны і лічылася першым нумарам у камандзе.

Асобнай кагортай, безумоўна, стаіць вышэйшае звя-
но, прафесарская трэнерская школа, дзе ў ролі маэстра 
— Ірына Ляпарская, Марына Лобач, Любоў Чарка-
шына… І ўсе яны надзіва граматна ўбудаваны ў 
палітыку дзяржаўнай падтрымкі спорту, без якой 
заставацца на плаву і паказваць такія стабільныя і 
высокія вынікі было б наўрад ці магчыма. Прыклад, 
які лепш за ўсялякія словы пацвярджае, што схема 

працуе як гадзіннік, — Палац мастацкай гімнастыкі, 
які тры гады таму адчыніў свае дзверы, размясціўшы-
ся ў маляўнічым раёне Мінска. “Мы вельмі доўга гэтага 
чакалі, — сказала тады Ірына Ляпарская. — Я сама ўсё 
гэта малявала і сто разоў ужо бачыла ў сне. Мы ўвайшлі 
сюды з пазітыўнымі думкамі і добрым настроем. Я вель-
мі ўдзячная Прэзідэнту за падтрымку, тут усё на най-
вышэйшым узроўні. І ўсё беларускае, акрамя дываноў. 
Мы беражліва ставімся да нашага дома, прывучаем да 
гэтага і дзяцей. Яны ўсё разумеюць і шануюць. У тым, 
што тут можна жыць, няма перабольшаньня. Гэта наш 
сапраўдны дом. Усе дзіцячыя школы пры тым застануц-
ца на месцах, мы забіраем толькі найлеп-
шых, самых перспектыўных і будзем 
чакаць папаўнення ад школ кожны 
год. Будзем для гэтага жыць, шука-
ць таленты і гадаваць з іх непера-
можных, мы зробім усё магчымае 
і яшчэ крыху”.

Як бачым, словы галоўнага 
трэнера чарговы раз са справай 
не разышліся. “У кожнай з нашых 
дзяўчынак ёсць свая мара, — да-

дала Ірына Ляпарская. — І дзеля 
кожнай мары выхаванак мы будзем 
жыць”.

Аліна Гарнасько і Анастасія 
Салас свае мары пачалі 
ўжо ажыццяўляць. Ад-
нак залы і іншыя па-
мяшканні Палаца гімна-
стыкі не пустуюць — работа 
тут кіпіць кожны дзень і 
за спінамі першых нума-
роў імкліва падрастаюць 
канкурэнткі.

Дар’я Ткачова, Ганна 
Каменшчыкава, Арына 
Краснаруцкая... Гэтыя і 
іншыя дзяўчаты таксама 
хутка будуць гатовы па-
сапраўднаму здзівіць. 
Галоўнае — працаваць. 
Верыць. І, вядома, ма-
рыць.

Сяргей Кандратовіч
Фота FIG

Прыемна, што ні кажыце, усведамляць, што ў Беларусі 
дзяўчаты не толькі самыя прыгожыя, стройныя і грацыёз-
ныя, але яшчэ таленавітыя, працавітыя ды старанныя. 
Першынство планеты, якое праходзіла ў Японіі, усе гэтыя 
сентэнцыі ў поўнай меры пацвердзіла і выдала яшчэ парач-
ку гучных авансаў: наша забіяцкая каманда па мастацкай 
гімнастыцы вярталася дадому з чамаданам, які літаральна 
трашчаў ад медалёў усіх добрых якасцяў, а ў сэрцах утульна 
прыбудаваліся задавальненне і надзея на тое, што будучы 
год будзе яшчэ лепшы.

Золата, два срэбра і дзве бронзы ў індывідуальных пра-
ктыкаваннях, трэцяе месца ў групавым мнагаборстве і ў ка-

мандным першынстве: у агульнай складанасці сем медалёў 
— улоў, які ніяк не назавеш сціплым. Ва ўсіх відах асабістай 
праграмы беларускі паднімаліся на пастамент, і быць бы 
выніку яшчэ вышэй, не падвядзі стабільнасць груповак — 
дзяўчаты ўмудрыліся праляцець міма медалёў у практыка-
ваннях з мячамі, а таксама з абручамі і булавамі. Крыўдна, 
затое цяпер зразумела, над чым трэба працаваць перш за 
ўсё.

Мастацкая гімнастыка — від спорту спецыфічны. Для 
знатакоў. Гэта своеасаблівая спартыўная опера з балетам, 
тэатральная пастаноўка катэгорыі “ультра” з постацямі та-
кога пілатажу, што захоплівае дух. Гэты від спорту можна 

Фрагмент выступлення беларусак у групавых практыкаваннях

Аліна Гарнасько

Н
МАЙСТРЫ ПРЫМАЛІ 

ВІНШАВАННІ

На першы погляд можа падацца, 
што існаванне такіх конкурсаў патрэб-
на толькі cупрацоўнікам саміх тэатраў. 
Але прэміі не толькі ствараюць здаро-
вую канкурэнцыю сярод мастацкіх 
дзеячаў, але і папулярызуюць тэатр у 
гледачоў. 

VІ Рэспубліканскі конкурс тэа-
тральнага мастацтва прайшоў пад 
слоганам — “Сіла адзінства”, і, як ад-
значылі вядучыя падчас цырымоніі 
ўзнагароджання, сёлета было сабрана 
больш за 70 заявак. На працягу месяца 
сярод 28 намінантаў журы выбірала 
найлепшых.

Уручэнне тэатральнай прэміі атры-
малася сапраўды святочным, гучала 
шмат пранікнёных слоў удзячнасці, 
артысты тэатраў з розных куточкаў 
краіны дарылі наведвальнікам невя-
лікія выступленні. Атрымаўся пэўны 
экскурс у тэатральныя жанры: са сцэ-
ны гучалі оперныя партыі, драматыч-

ныя маналогі, можна было ўбачыць і 
балетныя па.

На цырымоніі міністр культу-
ры Анатоль МАРКЕВІЧ павіншаваў 
удзельнікаў з прыгожым і паспяховым 
заканчэннем тэатральнага конкурсу:

— Нашы гледачы маглі спаўна ад-
чуць выдатныя дзеі, якія адбываліся 
на тэатральных сцэнах нашай краіны. 
Беларускі тэатр заўсёды быў і застаец-
ца для нашага грамадства сапраўднай 
школай жыцця, месцам асветы і неза-
быўных эмоцый. 

Сярод лаўрэатаў тэатральнай 
прэміі вылучаліся два лідары, якія 
атрымалі найбольшую колькасць ды-
пломаў. Першы з іх — спектакль Віцеб-
скага тэатра лялек пад назвай “Лялькі 
Ціма Талера, або Прададзены смех”. 
Пастаноўку прызналі найлепшай ад-
разу ў некалькіх намінацыях. Дыплом 
за найлепшую работу рэжысёра атры-
маў пастаноўшчык спектакля Міхась 

Клімчук, таксама гэта работа перама-
гла ў секцыях “Тэатр лялек” і “Спек-
такль для дзяцей і юнацтва”.

Наступны лідар, што прадка-
зальна, — Нацыянальны акадэмічны 
тэатр оперы і балета. У намінацыі 
“Найлепшы спектакль балета” пера-
магла пастаноўка “Ганна Карэніна”. 
“Найлепшым спектаклем оперы” 
прызнаны “Фауст”. Гледачы памятаю-
ць, якім трыумфам стаў гэты рэжы-
сёрскі дэбют на сцэне Вялікага 
Ганны Маторнай: рэжысёр рызык-
нула, перанёсшы дзеянне ў Германію 
1935–1945, што адразу выявіла ак-
туальныя падтэксты. Нядзіўна, што 
Ганна Маторная атрымала дыплом за 
найлепшую работу пастаноўшчыка. 
Найлепшым дырыжорам прызнаны 
маэстра Аляксандр Анісімаў. А вось 
прыма-балерына Вялікага Ірына 
Яромкіна атрымала дыплом у секцыі 
“Музычны тэатр” — за найлепшую 
жаночую ролю ў балеце “Каханне і 
смерць”. Найлепшым спектаклем зга-
данай секцыі стаў мюзікл-дэтэктыў 
“Джэк Трыбушыцель” Маладзёжнага 
тэатра эстрады, за найлепшую рабо-
ту мастака адзначылі Юрыя Бары-
севіча. Саліст Беларускага дзяржаў-
нага акадэмічнага музычнага тэатра 
Дзяніс Нямцоў атрымаў дыплом за 
найлепшую мужскую ролю ў спекта-
клі “Труфальдзіна з Бергама”.

Не  бы лі  з абы тыя тыя ,  х то 
прычыніўся да стварэння шэдэўраў 
у лялечных тэатрах. Беларусі ёсць 
чым ганарыцца ў гэтай галіне. Лары-
са Мікіна-Прабадзяк уразіла сваёй 
мастацкай работай у спектаклі “Ло-
кіс” Гродзенскага абласнога тэатра 
лялек. Пастаноўка атрымала яшчэ 
адзін дыплом у намінацыі “Найлеп-
шая акцёрская работа”, яго прысуд-
зілі Ларысе Мікуліч за ролю Чорнай 
пані.

Прыемна, што на беларускай 
сцэне бліскуча ўвасабляецца літа-
ратурная класіка. У секцыі “Тэатр 
драмы” дыпломам за найлепшую 
рэжысёрскую работу ўзнагародзілі 
Рамана Цыркіна за спектакль “Людзі 
на балоце” Мазырскага драматыч-
нага тэатра імя Івана Мележа. За 
ролю ў гэтым жа спектаклі прэмію 
журы прысудзілі Міхаілу Кліменку. 
За выдатнае мастацкае афармленне 
гогалеўскага “Вія” на сцэне Пале-
скага драматычнага тэатра ўзнага-
роджаны Павел Марыніч. Таксама 
пастаноўку адзначылі дыпломам у 
намінацыі “Найлепшы спектакль 
для малой сцэны”.

Найлепшым драматургам шос-
тага прэміяльнага сезона прызна-
ны Аляксей Дудараў за спектаклі 
“Вечар” і “Не пакідай мяне”, якія 
ўжо сталі класікай. Роля ў спектаклі 

“Фальшывая нота” Тэатра-студыі кі-
наакцёра прынесла дыплом у наміна-
цыі “Найлепшая мужчынская роля” 
Уладзіміру Мішчанчуку. Пастаноўка 
перамагла і ў намінацыі “Найлепшы 
спектакль для вялікай сцэны”. А вось 
у намінацыі “Найлепшая жаночая 
роля” дыплом атрымала артыстка 
Новага драматычнага тэатра Над-
зея Анціповіч за пастаноўку “Вар-
шаўская мелодыя”.

Падчас Нацыянальнай тэатраль-
най прэміі ўручаліся дыпломы і ў 
спецыяльных намінацыях. Дыпло-
мам “За падтрымку тэатральнага 
мастацтва Беларусі” ўзнагародзілі 
старшыню праўлення адкрытага ак-
цыянернага таварыства “Белзнешэ-
каномбанк” Васіля Мацюшэўскага. 
Ганаровая ўзнагарода “За шматгадо-
вае служэнне сцэне” заслужана да-
сталася выдатным майстрам — ма-
стацкаму кіраўніку Вялікага тэатра 
Беларусі Валянціну Елізар’еву і ма-
стацкаму кіраўніку Брэсцкага ака-
дэмічнага драматычнага тэатра імя 
Ленінскага камсамола Беларусі Аляк-
сандру Козаку. Спецыяльны прыз 
“Натхненне” атрымала дырэктар Ма-
гілёўскага абласнога тэатра драмы і 
камедыі імя В. Дуніна-Марцінкевіча 
Вераніка Вінэль.

Арына Карповіч
Фота Аліны Мазавец

Завяршыўся VІ Рэспубліканскі конкурс тэатральнага мастацтва “Нацыянальная 
тэатральная прэмія”. Менавіта ў сценах галоўнага тэатра краіны, Купалаўскага 
адбылося ўрачыстае ўзнагароджанне пераможцаў.

УЗНАГАРОДЫ ЛЕПШЫМ

Гартаю паэму народнага песняра Беларусі Якуба КОЛА-
СА “Сымон-музыка” – выданне 1972 года. Мінскае кніжнае 
выдавецтва “Беларусь”. Наклад па сённяшнім часе ўнікаль-
ны – 20 тысяч экзэмпляраў (!). Сапраўдны падарунак да 
90-годдзя з дня нараджэння Якуба Коласа. Мастак кнігі – 
кніжны графік Барыс ЗАБОРАЎ.

…“Якая каштоўная ўдача сустрэць у пачатку Дарогі 
патрэбнага чалавека. Настаўніка. Такім для мяне быў і за-
стаўся назаўсёды мой першы настаўнік Сяргей Пятровіч 
Каткоў. Быў ён чалавек шырокай, добрай душы, шчодры лю-
боўю да нас, праніклівы. Ён разумеў, што ўсе мы, нас было ў 
групе хлопцаў шэсць-сем, горача яго любім, і таму трымаўся 
з усімі аднолькава прыветліва і ўважліва, не даючы пасяліц-
ца ў нашых дзіцячых сэрцах раўнівым пачуццям”, – чытаем 
у кнізе Барыса Заборава “Тое, што нельга забыць”, якая вый-
шла ў Санкт-Пецярбургу ў 2018 годзе. Вось бы перавыдаць 
гэтую кнігу ў перакладзе на беларускую мову! На старонках 
выдання – сустрэчы з Васілём Быкавым, Навумам Кіслікам, 
Рыгорам Барадуліным, Петрусём Броўкам, мастацкім, літа-
ратурным жыццём Мінска ў 1950–1980-я гады…

І далей – з кнігі памяці мастака Барыса Заборава: “Ле-
там Сяргей Пятровіч вывозіў нас на пленэр. Жывая ў па-

мяці адна паездка на Палессе, вобласць, вядомую ў Бела-
русі сваімі непраходнымі лясамі, балотамі, тарфянікамі. 
Спыніліся ў маленькай вёсачцы, якую з усіх бакоў абступіў 
лес. Спалі на вышках вялікага гумна. Раніцай, падняўшыся 
да світання, выйшлі з мясцовым правадніком. Называўся 
наш паход “Па партызанскіх мясцінах”.

Ішлі лесам, вузкай, з заваламі звярынай сцежкай. Праз 
некалькі гадзін падарожжа стаміліся, вырашылі перадыхну-
ць, і тут зрабілася зразумелым, што наш праваднік згубіў да-
рогу. Але мы не дужа непакоіліся, з намі быў Сяргей Пятро-
віч. У яго, нядаўняга афіцэра савецкай арміі, быў компас…” 
У тую вандроўку гісторыя на вачах у юных мастакоў разгар-
нулася няпростая… І пра яе – асобны расповяд. Але мяне 
асабіста ўразіў вось гэты вобраз, вось гэты мастацкі сімвал, 
мо нават і самім будучым славутым творцам вылучаны не 
дзеля акцэнту… Компас Сяргея Пятровіча Каткова…

Барыс Абрамавіч Забораў (1935–2021) нарадзіўся ў Мін-
ску. Беларускі і французскі жывапісец, графік. Сын мастака 
Абрама Заборава. З 1949 па 1954 год Барыс Забораў вучыўся 
ў Мінскім мастацкім вучылішчы. Затым вучыўся ў Інсты-
туцуе жывапісу, скульптуры і архітэктуры імя І. Я. Рэпіна 
Акадэміі мастацтваў СССР у Ленінградзе. У 1956 годзе пе-
равёўся ў Маскоўскі дзяржаўны мастацкі інстытут імя В. І. 
Сурыкава, які скончыў у 1961 годзе па спецыяльнасці “ма-
стак тэатра”. Пасля вучобы вярнуўся ў Мінск. Член Саюза 

мастакоў БССР з 1962 года. У кастрычніку 1980 года эмігра-
ваў з Беларусі. Спярша жыў і працаваў некалькі месяцаў у 
Аўстрыі. Затым – у Францыі… У Беларусі Барыс Забораў 
здзейсніўся як таленавіты кніжны графік. Аформіў дзесяткі 
кніг з творамі беларускіх і рускіх пісьменнікаў, кнігі перак-
ладаў мастацкіх твораў на беларускую мову – “Гамлет”, “Са-
неты” Вільяма Шэкспіра, “Кароль Мацюсь” Януша Корчака, 
“Вей, ветрык” Яніса Райніса… У Нацыянальным мастацкім 
музеі Рэспублікі Беларусь захоўваецца каля 50 графічных 
работ Барыса Заборава. За мяжою мастак займаўся жыва-
пісам. Ужо ў 1983 годзе ў Парыжы ў Галерэі Клода Бернара 
прайшла яго персанальная выстаўка. 1986 год – выстаўка 
ў галерэі “Арт-Пойнт” у Японіі, у Токіа. 1991 год – перса-
нальныя выстаўкі ў Парыжы, Амстэрдаме і Токіа… 2008 
год – “Выстаўка адной карціны”, Галерэя Уфіцы, Фларэнцыя. 
Прызнанне, якога не мае больш ніводны беларускі мастак!.. 
Дата заснавання Галерэі Уфіцы – 1581 год. Вядома, што за 
год яе наведвае каля двух мільёнаў чалавек… У яе залах у 
вечнай прысутнасці знаходзяцца творы Бацічэлі

(“Вясна”, “Нараджэнне Венеры”, “Паклёп”, “Мадонна і 
немаўля з анёлам”), Леанарда да Вінчы, Тыцыян…

Вяртаючыся да графічных адкрыццяў беларускага і 
французскага мастака, пагартаем ужо згаданую кнігу Яку-
ба Коласа “Сымон-музыка”. У выданні 1972 года Барысу 

Забораву належыць дзевяць лістоў… Галоўны герой ілю-
страцый – Сымон-музыка. Ён выпраўляецца ў мастацкае 
жыццё з дудкай, падараванай дзедам. Пасля, прачнуўшыся 
з фантазіямі, бярэ ў рукі скрыпку… Вось хлопец са скрып-
кай і становіцца ансоўным героем рознакаляровых ілю-
страцый. Мастак стварыў сваю паэму, мажліва, не меней 
важную, чым твор самога Якуба Коласа. Як мне падаецца, 
Барыс Забораў пачуў колеры роднай старонкі, пайшоў шля-
хам музыканта па роднай зямельцы і здолеў знайсці мес-
ца яго фантазіям. Мастак не баіцца парушаць рэчаіснасць. 
Сымон-музыка злучаны не толькі з зямлёю, але ён і ў небе 
знаходзіць сабе месца. Такое б выданне, узбагачанае фан-
тазіяй кніжнага ілюстратара, убачыць самому аўтару!.. Але 
ж мастацкі лёс класікі звычайна прадаўжаецца ў вечнасці. 
Вось і графіка Барыса Заборава, прысвечаная “Сымону-му-
зыку”, разам з паэмай таксама застанецца ў вечнасці. Гэта не 
выклікае ніякіх сумненняў!..

Зараз у адным з айчынных кніжных выдавецтваў рых-
туецца да выдання персанальная энцыклапедыя ў некаль-
кіх тамах – “Якуб Колас”. Несумненна, сярод артыкулаў пра 
іншых творцаў, якія прычыніліся да прачытання спадчыны 
народнага песняра Беларусі, будзе дастойны расповяд і пра 
Барыса Заборава – вялікага мастака сучаснасці.

Алесь Карлюкевіч

Компас 
роднай 
старонкі
Пра Барыса Заборава – сусветна 
вядомага мастака і кніжнага 
графіка з Беларусі

ТВОРЧЫЯ АДМЕТНАСЦІ

Аўтограф ад знакамітага мастака

Ілюстрацыі Барыса Заборава да кнігі Якуба Коласа "Сымон-музыка"

КАНСТАНЦІН ДРОБАЎ

Уладзімір Пракапцоў:

«Місія музея — перш 
за ўсё адукацыйная»

Нацыянальны мастацкі музей Беларусі заўсёды ветліва, з гасціннасцю 
сапраўднага гаспадара, запрашае ў свой дом усіх жадаючых на сустрэчу з 
прыгожым 

Гэты будынак у цэнтры Мінска 
добра вядомы. Ён і знешне адразу 
нагадвае музей — такі архітэктурны 
стыль. Канешне ж, і многія мінчане, 
і шмат хто з гасцей сталіцы тут бы-
валі. Бо ў Нацыянальным мастацкім 
музеі заўсёды ёсць што паглядзець 
на пастаянна дзеючай экспазіцыі 
альбо на выстаўках, калі экспану-
юцца узоры творчасці айчынных ці 
замежных майстроў.

Між тым уласная калекцыя галоў-
нага музея краіны фарміравала-
ся няпроста. У гады Дру-
гой сусветнай вайны 
яна фактычна была 
страчаная. І толькі 
дзякуючы велізар-
най падзвіжніц-
кай працы му-
зей сёння можа 
г а н а р ы ц ц а 
сваім зборам 
каштоўных і 
цікавых экс-
панатаў.

В я л і к а я 
заслуга фак-
тычна ў па-
сляваенным 
а дра дж энні 
музейнай ка-
лекцыі нале-
жала тагачас-
наму дырэктару 
Алене Ала давай. 
Аб гэтай жанчыне з 
цеплынёй успамінаюць не 

толькі музейныя работнікі. Вось 
якую гісторыю я пачуў у свой час ад 
народнага мастака Беларусі Леаніда 
Шчамялёва: “Так здарылася, што мая 
дыпломная інстытуцкая работа “Вя-
селле” была згублена пры незразуме-
лых абставінах. Але ёсць вышэйшая 
справядлівасць: я выпадкова знайшоў 
яе. Яшчэ студэнтам чуў добрыя сло-
вы пра Алену Аладаву. У мяне хапіла 
смеласці пайсці да яе і прасіць парады, 
як захаваць работу. Памятаю, выслу-
хаўшы мяне, Алена Аладава сказала 
толькі адно слова: “Нясі…” Я, вядома, 
здзівіўся, не адразу сцяміў, які шча-
слівы выпадак мне выпаў, але калі 
зразумеў, быў на сёмым небе ад рада-
сці. З тых часоў мая дыпломная ра-
бота захоўвацца ў галоўным музеі 
краіны. Але Алена Аладава ўзяла 
яе, як гаворыцца, не за прыгожыя 
вочы. Яна вельмі тонка разбірала-
ся ў выяўленчым мастацтве і гэта 
дзякуючы ёй у музеі вельмі да-
стойная калекцыя”.

І нават цяпер, калі час для 
масавых мерапрыемстваў не 

самы падыходзячы з наго-
ды вядомых пан-

дэмічных прычын, 
Н а ц ы я н а л ь н ы 
м а с т а ц к і  м у з е й 

жыве насычаным 
выставачным жыццём. 

Рэалізуецца цэлы шэраг ін-
шых асветніцкіх праектаў у су-

часным стылі. І гэта ў многім дзя-
куючы актыўнасці цяперашняга 

генеральнага дырэктара музея Улад-
зіміра Пракапцова. Апошнія дваццаць 
тры гады менавіта ён кіруе калекты-
вам музея. Асабіста сам — літараль-
на фантануе ідэі, якія заснаваныя на 
разуменні высокага статусу культу-
ры і мастацтва ў бурным плыні часу. 
З Уладзімірам Пракапцовым цікава 
гутарыць, атрымліваючы шчырыя ад-
казы, у якіх сутнасць асабістых погля-

даў на музейную справу і прызнанне ў 
тым, што ён гэтай справай займаецца 
па прызванні.

— Цікава пачуць непасрэдна 
ваша меркаванне з нагоды таго, ці 
павінен музей нейкім чынам фар-
міраваць густ у наведвальнікаў?

— Абавязкова. Музей не можа 
быць проста так. Місія музея — на-
вукова-адукацыйная або адукацый-
на-педагагічная. Гэта, калі хочаце, 
адукацыйны цэнтр. Музей сёння 

набывае зусім іншую форму. Ня-
гледзячы ні на што ён абавязаны 
быць актыўным, калі трэба, павінен 
выходзіць за свае сцены. Гэта зна-
чыць, сёння тая ж выстаўка можа 
мець у самых розных кірунках свой 
прыкладны працяг. Для школьнікаў 
гэта можа быць адно, для дарослых 
— іншае. У музей укладваюцца вя-
лікія сродкі: залы, абсталяванне, 

зарплаты... Усё для таго, каб ме-
навіта фарміраваць густы людзей. 
А таму музей заўсёды павінен быць 
ініцыятыўным, нават па-добраму 
агрэсіўным. І быць на тры крокі 
наперадзе. Асабліва цяпер, у часы 
глабалізацыі. Калі чалавека прыця-
гвае музей, то яму павінна быць тут 
абавязкова цікава. Павінны быць 
лекцыі, экскурсіі, хай і ў фармаце 
анлайн, калі таго патрабуе сітуацыя. 
Місія музея, я ў гэтым абсалютна 

ўпэўнены, перш за ўсё адукацыйная. 
І іншага тут не дадзена. 

— Мяркуючы па новабудоўлі і 
рэканструкцыі, робіце стаўку на 
развіццё інфраструктуры музея?

— Абавязкова. Па-першае, у свой 
час на самым высокім узроўні была 
падтрымана ідэя музейнага квартала. 
Актыўна ішлі інвестыцыі ў рэаліза-
цыю праекта. Спадзяюся, што наблі-

жаны час павінны пабудаваць музей-
ны квартал.  

— Усё ж такі, галоўная функцыя 
музейнага квартала якой будзе?

— Па-першае, мы раўнамерна 
размяркоўваем свае фонды, свае ка-
лекцыі. Другое: створым неабходную 
інфраструктуру. Бо сёння ў музеі няма 
нармальнага кафэ. А яно павінна быць 
на сто пасадачных месцаў як мінімум, 
са спецыялізаваным абсталяваннем. І 
такое кафэ ў праекце забудовы музей-

нага квартала будзе па вуліцы Карла 
Маркса. У нас таксама, на жаль, няма 
музейнай крамы, дзе прадавалася б 
адпаведная культуралагічная літара-
тура. Я бываў у многіх еўрапейскіх му-
зеях. Заходзіш — там крама плошчай 
метраў дзвесце: кнігі, альбомы, розная 
сувенірная прадукцыя з лагатыпам 
музея, нейкія ўпрыгажэнні — чаго 
толькі няма. І ад продажу сувенірнай 
прадукцыі музей у сярэднім мае да 
сарака працэнтаў свайго прыбытку. 
У перспектыве гэта ўсё будзе ў нас. 
Я б хацеў, каб так было. Каб ні адзін 
чалавек, выходзячы з музея, не застаў-
ся абыякавым. Каб школьнік набыў 

нейкі брэндавы магніцік, турыст, які 
прыехаў з-за мяжы, набыў бы альбом, 
прысвечаны той ці іншай выстаўцы, 
каталог работ таго ці іншага белару-
скага мастака або скульптара. Ката-
логі, альбомы павінны быць на трох 
мовах як мінімум: беларускай, рускай і 
англійскай. Каб прыйшоў турыст і ска-
заў: дайце мне каталогі, прысвечаныя 
творчасці вашых вядомых землякоў 
Пэна, Шагала, абразоў вашых. І такія 
рэчы заўсёды павінны быць у асарт-
ыменце ў музейнай краме. Без гэтага 
нельга. Асноўная місія і мэта нашага 
будучага музейнага квартала ў тым, 
каб чалавек зайшоў у музей, напры-

клад, гадзін у адзінаццаць, а выйшаў 
адтуль ужо пад вечар. Калі стаміўся, 
пайшоў у кафэ. Або накіраваўся ва 
ўнутраны дворык, пасядзеў на лаўцы. 
Адпачыў на свежым паветры і пай-
шоў зноў у музей — іншую выстаўку 
глядзець. Вось так павінна быць у ідэа-
ле. Будзем старацца гэтаму садзейніча-
ць. Галоўнае, што ёсць падтрымка.

— Словам, не цураецеся, выкары-
стоўваць вопыт іншых?

 — Я, калі прыязджаў у іншую краі-
ну, калі трапляў у музей, то глядзеў не 
на карціны, а на тое, як карціны мацу-
юцца. Якое выставачнае абсталяванне 
ўжываецца, якое асвятленне, які пар-

кет у рэшце рэшт выкладзены ў залах. 
У першую чаргу я глядзеў вачыма 
гаспадарніка. Потым ужо разглядаў 
карціны. 

— За тыя гады, што дырэктар-
ствуеце ў Нацыянальным мастац-
кім музеі, вы пераканаліся, што гля-
дач стаў больш падрыхтаваным, 
больш пераборлівым?

— Безумоўна. Бо ёсць інтэрнэт, і 
прыхільнік мастацтва можа, напры-
клад, лёгка, хай і віртуальна, пахадзіць 
па Траццякоўцы. Ці можа анлайн 
паглядзець шэдэўры ў іншых знака-
мітых галерэях і музеях свету. Сёння 
гледача нічым не здзівіш. Ён стаў гур-
манам, больш патрабавальным. І да 
гэтага нам трэба быць гатовымі. Каб 
мы не адставалі: у тэхналогіях, у мето-
дыцы. У кадрах. З’яўляецца новае па-
каленне — гэта пытанне глабальнае. 
І дырэктар музея не можа сядзець 
склаўшы рукі. Я пастаянна трымаю 
ў напружанні (у здаровым сэнсе) ка-
лектыў. Можа камусьці гэта не пада-
баецца. У 60—70-я гады музей быў 
ціхай гаванню. А цяпер ён павінен 
зарабляць грошы. Зразумела, павінен 
падтрымліваць імідж сваёй краіны. 
І абавязкова быць здольным рабіць 
міжнародныя праекты. Чаго просіць 
і патрабуе наведвальнік? Давай яму 
выстаўку Марка Шагала або іншых 
знакамітых майстроў — выхадцаў з 
Беларусі, давай выстаўку з Трацця-
коўскай галерэі. Сёння супрацоўнікі 
абавязкова павінны быць з веданнем 
замежных моў. Адным словам, трэба 
пастаянна пашыраць фармат музея. 

— Значыць, нават у цяперашні 
час, калі існуюць пэўныя абмежаван-
ні ў сувязі з пандэміяй, тэрмін “бара-
цьба за гледача” не састарэў і па-ра-
нейшаму актуальны?

 — Больш за тое, цяпер мы павінны 
змагацца за кожнага наведвальніка. 
Толькі цікавымі праектамі, змястоў-
нымі праграмамі мы зможам прыцяг-
нуць гледача да сябе. Музей у ідэале 
— гэта вялікая культурная індустрыя. 
Як Галівуд.  

— Напэўна складана кіраваць 
такім механізмам? 

— Няпроста. Гэта вялікая адказ-
насць, бо музей — візітная картка 
краіны. Я кажу супрацоўнікам, што 
з часам нас усіх заменяць. Музей не 
павінен стаяць да ўпора як дом са-
старэлых. Музей павінен працаваць. І 
таму, вядома, вялікая адказнасць непа-
срэдна на кіраўніку. Я гэта адчуваю, я 
гэта разумею. Таму так рана і пасівеў 
(усміхаецца). 

— Дырэктар музея — гэта больш 
менеджар ці навуковец?

— Усё разам. Я не ўяўляю, што 
дырэктар Нацыянальнага мастацкага 
музея — не мастак, не мастацтвазнаў-
ца, а толькі эканаміст-менеджар. Вы 
можаце сабе ўявіць на чале Эрміта-
жа эканаміста? Або на чале Трацця-
коўскай галерэі? Я не. Так, у іх ёсць 
менеджары, але ўсё ж такі на чале 
павінен быць спецыяліст па мастацт-
ве. Менеджар можа быць старшынёй 
агракамбіната. Вось калі б я пайшоў 
па сельскагаспадарчым шляху, стаў 
бы аграномам, а потым магчыма і 
кіраўніком агракамбіната. Але я пай-
шоў па іншым шляху, таму я дырэктар 
музея. Сёння постаць дырэктара му-
зея — універсальная. Ён павінен быць 
і менеджарам, і эканамістам, і мастацт-
вазнаўцам. Тым больш, музея такога 
маштаба як нацыянальны. Па-першае, 
да дырэктара прыходзяць мастакі: па 
пытаннях арганізацыі сваёй перса-
нальнай выстаўкі, па іншых нейкіх мо-
мантах. І як я, усяго толькі эканаміст, 
буду сядзець са знакамітым творцам. 
Аб чым з ім буду размаўляць? Мы не 
зразумеем адзін аднаго. Вось чаму я не 
саромеюся ўсяму вучыцца.

— А па якіх крытэрыях вызнача-
ецца каштоўнасць той ці іншай ра-
боты, якую набывае музей?

— Мы набываем не самі, 
у нас ёсць савет, калі гаворка 
ідзе аб сучасным мастацтве. 
Калі рэч закупляецца за мя-
жой, напрыклад Слуцкі пояс, 
мы пераконваем Міністэр-
ства культуры, што гэта аба-
вязкова трэба набыць для 
нацыянальнай экспазіцыі. 
Але  рашэнне прымаецца 
калегіяльна. Калі гэта аса-
бліва каштоўны прадмет, то 
праходзіць конкурс. А так, 
вядома, усю палітыку фар-
міруе музейная супольнасць 
на чале з дырэктарам. Вось 
чаму сёння дырэктар абавя-
заны ва ўсім разбірацца: і ў 
тэндэрах, і ў карцінах.

— А ў вас выпадкова няма 
раздвойвання асобы — паміж 
дырэктарам Пракапцовым і 
мастаком Пракапцовым?

— Наадварот, існуе поўная гар-
монія. Адзін дапаўняе другога. У мяне 
было раздваенне асобы, калі я праца-
ваў у апараце Савета Міністраў і мала 
ўдзельнічаў у выстаўках. Тады не заа-
хвочвалася чыноўнікам выстаўляцца 
разам з мастакамі. Гэта не віталася, 
мякка кажучы, у 80—90-я гады. А ця-
пер мне вельмі камфортна.

— У вашу бытнасць дырэктарам 
адбылося шмат выставак з замеж-
ных музеяў. А што датычыцца прад-
стаўлення работ менавіта з фондаў 
Нацыянальнага мастацкага музея 
за мяжой, ці плануеце вы такога 

роду акцыі: каб паказаць 
наша музейнае багацце?

— Безумоўна, ёсць та-
кія планы. Між іншым, у 
свой час мы ўжо паказвалі 
карціны Хруцкага ў Віль-
нюсе — у рамках двухсот-
годдзя з дня нараджэння 
мастака. Паспяхова рэалі-
завалі праект з Ватыканам 
— паказалі там беларускія 
абразы: праваслаўныя і 
каталіцкія. Вядома, гэта 
ўсё вельмі  клопатная 
справа, хоць бы па той 
прычыне, што звязана са 
страхоўкамі.

— А што Нацыяналь-
ны мастацкі музей мог 
бы дазволіць сабе набыць 
у пастаянны фонд?

— Набыць нешта істотнае вельмі 
складана. 

Па-першае, шэдэўры вялікіх гро-
шай каштуюць. Калі б былі сродкі, я б 
не гнаўся за Рэмбрантам ці Пікасо. Я б 
набыў для музея што-небудзь з твор-
часці Шагала. Набыў бы творы маста-
коў Парыжскай школы — выхадцаў з 
Беларусі. Але тое, што ў нас ёсць дзве 
работы Шагала, дзве работы Геніна 
— гэта ўжо крок наперад. У вядучых 
музеях свету гэтыя імёны шырока 
прадстаўлены. А ў нас, на іх радзіме, 
пакуль слаба... Вось гэты прабел я б 
ліквідаваў у першую чаргу.

—Як бы вы маглі б прадоўжыць 
фразу: “Цяперашняе выяўленчае ма-
стацтва — гэта...”

— ...Гэта жыццё. Выяўленчае ма-
стацтва робіць чалавека багацейшым у 
духоўным плане. Яно робіць яго дабрэй-
шым, больш гарманічным. Ёсць агуль-
ны набор культурных каштоўнасцяў, 
якія абавязковыя як правілы паводзін 
у грамадстве: саступаць месца старэй-
шым, прапускаць наперад жанчын... А 
ў цэлым мастацтва, паўтаруся, — гэта 
жыццё. Без мастацтва не будзе развіц-
ця цывілізацыі. Чаму ў пячорах пачалі 
маляваць, рабіць роспісы? Людзі ўжо 
тады глядзелі на зоркі і хацелі зрабіць 
нешта адлюстраванае іх бачаннем на 
сцяне. Зоркі раніцай знікалі. А на сцяне 
з’яўляўся прыгожы паляўнічы, нейкая 
сцэна з жыцця першабытнага чалавека. 
І гэтыя малюнкі таксама вартыя заха-

плення. Многія з іх — наша спадчына. 
Свайго роду, музейная каштоўнасць.

— Калі коратка, чым для вас 
цікавая цяперашняя дырэктарская 
праца?

— У ёй я, як кіраўнік, самадастат-
ковы. Я атрымаў мастацтвазнаўчую 
адукацыю і магу гаварыць на роўных 
з любым мастаком, зрэшты, як і з 
дырэктарам Луўра. Я адчуваю сябе на 
сваім месцы. Мне падабаецца праца ў 
музеі: я задаволены ёй, адчуваю сябе 
вельмі камфортна.

Веніямін Міхееў.
Фота аўтара

КУЛЬТУРНАЯ ПРАСТОРА

